
ᐱᑦᔪᑎᖓ: ᐊᖑᕕᒐᒃᑯᑦ ᑎᓕᐅᕆᒍᑎᖏᑦ ᓯᕗᓪᓕᐹᑦ: ᑕᓯᐅᔭᕐᔪᐊᑉ ᓄᐃᕕᐊᓃᑦᑐᓄᑦ ᕿᓚᓗᒐᕐᑕᐅᒍᓐᓇᑐᑦ 
ᑭᓪᓕᓕᐅᕐᑕᐅᓯᒪᐅᑎᖓᑕ ᐃᓱᒪᑦᓴᓯᐅᕈᑕᐅᖁᔭᐅᓂᖓᓄᑦ ᑭᓪᓕᓯᓂᐊᕐᓂᒥ 
 
ᑐᕌᕐᑐᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, 
 
ᐃᓗᐊᓃᖃᑕᐅᔪᖅ ᑖᒃᑯᓄᖓ ᐊᓪᓚᓯᒪᔪᓄᑦ ᓯᕗᓪᓕᐹᑦ ᕿᓄᒍᑏᑦ ᐱᔪᑦ ᐊᖑᕕᒐᒃᑯᓂᑦ ᑭᓪᓕᓯᓂᐊᕈᑕᐅᖁᑦᓱᒋᑦ 
ᐃᓱᒪᑦᓴᓯᐅᕈᑕᐅᑎᓗᒋᑦ ᑕᕐᕋᒥ ᑭᓪᓕᓕᐅᕐᑕᐅᓯᒪᐅᑎᖏᑦ ᓄᐃᕕᐊᓂ ᑕᓯᐅᔭᕐᔪᐊᑉ (EHB) ᐊᐅᓚᑦᓯᕕᐅᔫᑉ 
ᓇᓗᓀᕐᓯᕕᐅᕕᖓᓂ. ᐊᓪᓚᓯᒪᔪᓂᒃ ᐅᖃᕐᑕᐅᓚᐅᔪᒻᒥᒪᑦ ᕿᓄᒍᑎᒃ ᑖᓐᓇ ᐃᓱᒪᑦᓴᓯᐅᕈᑕᐅᖁᔭᐅᑦᓱᓂ 
ᑐᔫᑕᐅᓯᒪᔪᓂ ᑎᓯᒻᐱᕆ 2023-ᒥ, ᑕᒪᓐᓇ ᐱᒻᒪᕆᒻᒥᒃ ᖃᓄᐃᓕᖕᙰᓯᒪᓂᖃᕐᒪᑦ ᓄᓇᓕᖏᓐᓂᒃ EHB-ᒥ, 
ᐃᓄᑦᔪᐊᒥ, ᐅᒥᐅᔭᒥ ᐊᒻᒪᓗ ᑰᑦᔪᐊᕌᐱᒥ, ᑖᒃᑯᑑᑦᓱᑎᒃ ᓄᓇᓕᐅᒻᒪᑕ ᖃᑦᓯᕌᕆᐊᖃᕐᓂᖏᑦᑕ ᑲᑎᓂᖏᑦ 
ᓇᓗᓀᕐᑕᐅᓯᒪᑦᓱᑎᒃ (TAT) ᐅᓪᓗᒥ ᐊᑐᓕᕐᑐᓂ ᐊᐅᓚᑦᓯᓂᕐᓄᑦ ᐋᕐᖀᓯᒪᐅᑎᓃᑦᑐᓂᒃ. ᑐᕌᒐᖓ TAT 
ᐅᖑᒪᑦᓯᓂᖅ EHB-ᒦᓲᓂᒃ ᕿᓚᓗᒐᕐᓂᒃ, ᑖᒃᑯᐊᓗ ᓇᓗᓀᕐᓯᒍᑕᐅᓯᒪᑦᓱᑎᒃ ᓄᖑᖏᓐᓇᓂᐅᔭᕐᓂᖏᓐᓄᑦ 
ᐃᓱᒫᓘᑕᐅᔪᒥᒃ; ᑭᓯᐊᓂ, ᑖᒃᑯᐊ ᐊᑖᓂ ᑌᒣᓕᓂᕗᑦ ᓄᐃᑕᒻᒪᑕ, ᓄᐃᑦᓯᒍᓐᓇᕕᖃᕐᐳᒍᑦ ᐅᓪᓗᒥ 
ᑭᓪᓕᓕᐅᕐᑕᐅᓯᒪᒍᑎᒃ ᐊᒻᒪᓗ ᐃᓕᖓᑦᓱᓂ ᐊᐅᓚᑦᓯᓂᕐᓄᑦ ᑐᑭᑖᕈᑕᐅᓯᒪᔪᓂᒃ ᐅᖑᒪᑦᓯᓂᐅᖕᖏᒪᑦ EHB-ᒦᓲᓂᒃ 
ᕿᓚᓗᒐᕐᓂᒃ ᐊᒻᒪᓗ ᐃᓄᑦᔪᐊᒥᐅᑦ ᐊᓐᓂᑐᕈᓐᓇᓂᕐᓄᑦ ᐱᔪᓐᓇᐅᑎᖏᓐᓂᒃ ᐃᑭᓪᓕᑎᕆᐅᑕᐅᓯᒪᑦᓱᓂ 
ᐅᖓᑖᓅᓕᕋᑕᕐᑎᓗᒋᑦ ᐅᖑᒪᔭᐅᒋᐊᖃᕐᓂᕋᕐᑌᑦ1.  
 
ᖃᐅᔨᒪᒐᑦᓯ, ᐱᓇᓱᒐᕐᒥᒃ ᓯᕗᓕᕐᓂᖃᕐᓯᒪᔪᒍᑦ - ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᓯᐅᔭᕐᔪᐊᑉ 
ᓄᐃᕕᐊᓂ - ᑐᕌᒐᐅᑎᓗᒋᑦ ᖃᐅᔨᒪᔭᐅᔪᓂᒃ ᐳᑯᓐᓂᖅ ᐊᒻᒪᓗ ᖃᐅᔨᓯᒪᔭᖏᓐᓂᒃ ᐆᒪᔪᕐᓯᐅᑏᑦ ᐊᒻᒪᓗ ᐃᓄᑐᙯᑦ 
ᑖᒃᑯᓇᓂ ᐱᖓᓱᐃᓂ ᓄᓇᓕᓐᓂ ᐃᓕᖓᔪᓂᒃ ᕿᓚᓗᒐᕐᓄᐊᖓᔪᓂᒃ ᐊᐅᓚᑦᓯᓂᕐᓄᑦ ᐊᒻᒪᓗ ᓄᓇᒧᐊᖓᔪᓂᒃ 
ᐊᕙᑎᒧᐊᖓᔪᓂᒃ ᓱᑯᐃᔦᓂᕐᓄᑦ ᐊᒻᒪᓗ ᖃᓄᐃᓕᖕᙰᓯᒪᓂᖓᓄᑦ ᐊᐅᓚᑦᓯᓂᕐᓄᑦ ᐋᕐᕿᑕᐅᓯᒪᔪᑦ. ᑖᓐᓇ 
ᐱᓇᓱᐊᕐᓂᖅ ᑲᔪᓯᔪᖅ ᐊᒻᒪᓗ ᐃᓗᐃᒃᑫᑦ ᑐᓴᕐᑎᓯᐅᑏᑦ ᐊᑐᐃᓐᓇᐅᓛᕐᓱᑎᒃ ᐅᑭᐊᑦᓴᐅᓚᖓᔪᒥ ᑭᓯᐊᓂ. 
ᑭᓯᐊᓂᓗ, ᐃᓱᒪᒋᑦᓱᒍ ᐱᒻᒪᕆᐅᓂᖓ ᑭᓪᓕᓯᓂᐊᕐᓂᐅᑉ, ᓄᐃᑕᐅᓚᕿᓯᒪᔪᑦ ᐃᓄᑦᔪᐊᒥᑦ ᐃᓂᕐᑕᐅᓯᒪᓕᕐᓱᑎᒃ 
ᐊᒻᒪᓗ ᓱᓕᓂᖏᑦ ᓱᕐᖁᐃᑕᐅᒋᐊᕐᓱᑎᒃ ᐃᓚᒋᔭᐅᑎᓗᒋᑦ ᐊᑐᐃᓐᓀᑦ ᐃᑲᔪᕐᑏᑦ ᐃᓚᐅᓚᖓᑎᓗᒋᑦ ᑖᒃᑯᓄᖓ 
ᕿᓄᒍᑎᓄᑦ. 
 

 
1 NILCA 5.5.3 (a) 
2 NILCA 5.7.4 (a) 
 



ᑐᑭᓯᓂᐊᕐᑎᐅᓂᕐᒥᓄᑦ ᑎᒥᐅᑦᓱᑎᒃ ᐊᖑᕕᒐᕐᓄᑦ (LNUKs ᓄᓇᕕᒻᒥᐅᑦ ᐃᓄᐃᑦ ᓄᓇᖃᕐᓂᒧᑦ 
ᐊᖏᖃᑎᖃᕈᑎᖓᓂ (NILCA)) ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᓄᑦ2, ᐊᖑᕕᒐᒃᑯᑦ ᑲᑎᒪᓚᐅᔫᑦ ᐱᖓᑦᓯᑐᓂ 
ᐁᐸᔭᓕ 11, 2024-ᒥ ᐃᑲᓚᖃᕐᓱᑎᒃ ᐃᓄᑦᔪᐊᒥᐅᓂᒃ ᖃᓄᐃᓕᖕᖓᑕᐅᓯᒪᓂᕐᐹᒍᒻᒪᑕ. ᐱᓇᓱᕋᑦᓴᓕᕆᔪᐃᑦ 
ᑲᑎᒪᓚᐅᔫᑦ ᑖᕙᓂ ᑭᓪᓕᓯᓂᐊᕐᓂᒨᕐᑕᐅᔪᑦᓭᑦ ᕿᓄᒍᑏᑦ ᒪᓂᔭᐅᑦᓱᑎᓪᓗ ᐅᖄᒍᑕᐅᑦᓱᑎᒃ. ᑖᓐᓇ ᑲᑎᒪᓂᖅ 
ᓱᓪᓕᓂᕐᑖᓚᕿᕕᐅᓚᐅᔫᖅ ᓄᐃᑕᐅᓚᕿᓯᒪᔪᓂᒃ ᑐᓴᕐᑕᐅᑎᑕᐅᓕᕐᑐᓂᑕᒐ ᑖᒃᑯᓇᓂ ᐊᒻᒪᓗ ᐊᓯᖏᓐᓂᒃ 
ᐅᖃᐅᓯᑦᓴᒋᐊᓪᓚᓂᒃ ᑖᒃᑯᓇᓃᑦᑐᓴᓂᒃ ᑭᓪᓕᓯᓂᐊᕐᓂᓄᑦ ᕿᓄᒍᑎᓂ ᐊᒻᒪᓗ ᖃᓄᐃᓘᕈᑕᐅᓯᒪᔪᑦ ᑌᑲᓂ 
ᑲᑎᒪᓂᐅᓚᐅᔫᒥ ᐃᓕᔭᐅᓯᒪᑦᓱᑎᒃ ᓇᓂᓕᒫᓕᕐᓱᑎᒃ. ᐊᖑᕕᒐᒃᑯᑦ ᐅᖄᕕᖃᕐᓯᒪᒻᒥᔪᑦ ᐃᓄᑦᔪᐊᒥ ᐊᖑᕕᒐᒃᑯᓄᑦ 
ᐃᓚᐅᔪᓂᒃ ᑖᒃᑯᓄᖓᑦᑕᐅᖅ ᓴᐳᑦᔭᐅᓱᑎᒃ ᕿᓄᒍᑎᖏᑦ ᑲᒪᒋᔭᐅᖁᑦᓱᒋᑦ. 
 
ᖃᐅᔨᔭᐅᓯᒪᓪᓚᕆᑦᑐᑦ ᓴᐳᑦᔨᐅᑕᐅᒍᓐᓇᓯᑦᓱᓂ ᐊᓯᑦᔨᕆᐊᖃᕐᓂᖓᓂᒃ ᐊᐅᓚᑦᓯᓂᕐᒧᑦ ᑭᓪᓕᓕᐅᕐᓯᒪᕕᐅᑉ 
ᓇᔪᕐᑕᖓᑕ 
ᐊᒥᓱᐃᓱᒍᕗᑦ ᐱᒻᒪᕇᑦ ᐃᓚᒋᔭᐅᔪᑦ ᓱᓪᓕᑎᑦᓯᐅᑎᐅᒍᓐᓇᑐᑦ ᐊᖑᕕᒐᒃᑯᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᓄᑦ 
ᐃᑉᐱᒍᓱᓕᕐᑎᓯᐅᑎᒋᒍᓐᓇᑕᖏᑦ ᑲᔪᓯᑎᑦᓯᓂᖃᓕᕈᑎᒃ ᑭᐅᒪᐅᑎᒍᑎᒥᓂᒃ. ᖃᐅᔨᒪᑦᓯᐊᕋᓗᐊᕐᓱᑕ 
ᖃᓄᐃᓕᖕᙰᓯᒪᓂᖏᓐᓂᒃ ᓂᐅᕐᕈᑎᑦᓴᑕᕐᑐᑦ ᕿᓚᓗᒐᕐᓂᐊᐸᓐᓂᕕᓂᖏᓐᓂᒃ ᐊᑦᓴᓐ ᐯ ᑲᒥᐸᓂᐅᑉ ᐊᒻᒪᓗ ᖃᓄᖅ 
ᑰᒻᒥᒃ ᓯᒥᑦᓯᓱᑎᒃ ᐃᑯᒪᐅᑎᓕᐅᕐᓂᓄᑦ ᐱᓇᓱᒐᖅ ᓚᑯᕌᓐᒥ ᖃᓄᐃᓕᖕᙰᓯᒪᓂᖓᓂᒃ ᑕᕆᐅᒍᓂᖓᓂᒃ 
ᒥᑭᓪᓕᑎᕆᑦᓱᓂ ᐊᒻᒪᓗ ᑰᓐᓂᒃ, ᐱᓗᐊᕐᑐᒥᒃ ᐃᒪᐅᑉ ᑰᓐᓂᖓᑕ ᓴᖑᑎᑕᐅᓂᖓ, ᑌᒣᓕᓚᕿᑎᑕᐅᓂᖏᓪᓗ 
ᑖᕗᖓᓕᒫᖅ ᐊᓯᑦᔩᓯᒪᓚᕿᓯᑦᓱᑎᒃ ᖃᓄᖅ ᕿᓚᓗᒉᑦ ᑕᒪᒃᑯᓂᖓ ᑰᓐᓂᒃ ᓇᔪᕐᑕᖃᓲᕕᓂᐅᓂᖏᓐᓂᒃ, 
ᐅᑉᐱᕆᔭᖃᕐᑐᒍᑦ ᑖᒃᑯᐊ ᐃᓱᐃᓪᓕᖓᔪᑦ ᐅᖓᑖᓃᓐᓂᖏᓐᓂᒃ ᓱᓇᒡᒍᑎᒋᔭᐅᒋᐊᖃᕋᑎᒃ ᐅᓪᓗᒥ ᑭᓪᓕᓯᓂᐊᕐᓂᓂ. 
ᑕᑲᒃᑯᐊ ᐊᑖᓂ ᓱᓪᓕᑎᑦᓯᒍᑎᐅᒻᒥᔪᑦ ᐃᓱᒪᑦᑎᓃᖏᓐᓇᓱᑎᒃ ᐱᒻᒪᕆᐅᓂᕐᐸᐅᒋᐊᖏᓪᓗ ᖃᐅᔨᒪᑦᓱᒋᑦ ᐊᒻᒪᓗ 
ᓈᒻᒪᓱᑎᒃ ᐃᓕᖓᑦᓯᐊᓱᑎᒃ ᑖᑦᓱᒧᖓ ᐅᓪᓗᒥ ᑭᓪᓕᓯᓂᐊᕐᓂᐅᓕᕐᑐᒧᑦ: 
 

ᐃᓄᐃᑦ ᖃᐅᔨᒪᔭᑐᖃᖏᑦ ᓂᒪᓕᕋᒥᒃ ᐊᕐᖁᑎᒋᓲᖏᓐᓂᒃ ᐊᒻᒪᓗ ᖃᓄᐃᓕᖓᓲᒍᓂᖏᑦ ᕿᓚᓗᒉᑦ 
ᑲᑎᒪᔪᑦ 

• ᕿᓚᓗᒉᑦ ᓂᒪᓲᑦ ᐅᐊᕈᑎᒌᓈᕐᑎᓱᑎᒃ ᑲᑎᒪᑦᓱᑎᒃ ᑕᓯᐅᔭᕐᔪᐊᑉ ᓯᑦᔭᖓᑎᒍᑦ, ᐃᓚᐅᑎᓗᒋᑦ 
ᐊᕐᖁᓵᓕᕋᒥᒃ ᐃᓄᑦᔪᐊᒥᒃ ᖄᖐᑦᓱᑎᒃ. 

• ᐃᓄᑦᔪᐊᖅ ᐊᐅᔭᕐᓯᐅᕕᐅᓲᒍᖕᖏᑐᖅ, ᐃᓚᒋᔭᐅᒐᓗᐊᕐᓱᓂ ᐊᕐᖁᑎᒋᔭᐅᓲᓄᑦ ᐊᒻᒪᓗ ᑌᒣᒐᒥ 
ᐃᓚᐅᒋᐊᓕᒃ ᑰᑕᖃᖕᖏᓗᑎᒃ ᐱᓗᐊᕐᑌᓕᑎᑦᓯᐅᑎᒧᑦ NQL-ᒧ ᐊᑐᕐᑕᐅᕙᑦᑐᒧᑦ ᐃᓚᐅᒍᓐᓀᓗᓂ 
ᑲᑎᓂᖏᑎᒍᑦ ᐱᔭᐅᒍᓐᓇᑐᑦ ᐅᓄᕐᓂᖃᕐᑎᓯᒍᑎᐅᑉ TAT ᐋᕐᕿᓯᒪᐅᑎᖓᓄᑦ. 
 

 “ᐊᒥᕃᔭᕐᕕᐅᒋᐊᕐᑐᓲᒍᖕᖏᑐᒍᑦ ᐅᕝᕙᓘᓐᓃᑦ ᐱᐊᕐᕿᐅᕕᐅᒋᐊᕐᑐᓲᒍᒐᑕ, ᐊᕐᖁᓵᒐᐅᓲᒍᒐᓗᐊᕐᓱᑕ ᐊᑯᓂ 
ᓄᐃᑕᓚᖓᒐᑎᒃ ᐊᕐᖁᓵᑐᐃᓐᓇᓲᑦ, ᕿᓚᓗᒐᕐᓯᐅᕕᒋᒃ ᐅᒥᐅᔭᐅᑉ ᐊᒻᒪᓗ ᑰᑦᔪᐊᕌᐱᐅᑉ ᐊᐅᔭᕐᓯᐅᕕᒻᒪᕆᐅᑎᓗᒋᒃ”– 
ᓵᔪᐃᓕ ᐅᐃᑖᓗᑦᑐᖅ 
 

• ᓄᓇᓖᑦ ᑕᕐᕋᒦᓐᓂᓭᑦ, ᐃᕗᔨᕕᒃ, ᐊᑯᓕᕕᒃ ᐊᒻᒪᓗ ᐳᕕᕐᓂᑐᖅ, ᕿᓚᓗᒐᕐᕕᖃᕈᓐᓇᑐᑦ ᑖᒃᑯᓇᖕᖓᑦ 
ᑲᑎᒪᓲᓂᑦ, ᐊᒻᒪᓗ ᐃᓄᑦᔪᐊᒥ ᕿᓚᓗᒐᕈᓐᓇᑎᓗᒋᑦ ᐱᓯᒪᔪᓂᒃ ᑖᒃᑯᓇᖕᖓᑦ ᑲᑎᒪᓲᓂᑦ ᐃᓄᑦᔪᐊᑉ 
ᑕᕐᕋᖓᓂ, ᑭᓯᐊᓂ ᐃᓄᑦᔪᐊᑉ ᓴᓂᓪᓗᑐᕆᖕᖏᑕᖓᓂ, ᑖᒃᑯᓭᓐᓀᑦ ᕿᓚᓗᒉᑦ ᑲᔪᓯᓕᕋᓗᐊᕐᑎᓗᒋᑦ 
ᐅᑎᓕᕐᓱᑎᒃ ᓯᑦᔭᑯᑦ. ᐊᒻᒪᓗᑦᑕᐅᖅ, ᐃᓄᐃᑦ ᐃᓄᑦᔪᐊᒥᐅᑦ ᓂᐅᕕᒋᐊᖃᓲᑦ ᒪᑦᑕᓂᒃ 
ᑖᒃᑯᓇᖕᖓᓭᓐᓇᖅ ᓄᓇᓕᓐᓂᑦ. ᑌᒫᑦᓭᓇᕐᓗ ᓂᐅᕕᓲᒍᑦᓱᑎᒃ ᓴᓂᑭᓗᐊᒥᑦ - ᑖᒃᑯᓇᖕᖓᓭᓐᓇᖅ 
ᕿᓚᓗᒐᕐᓂᑦ ᑲᑎᒪᓲᓂᑦ ᕿᓚᓗᒐᕐᑕᕕᓂᕐᓂᒃ ᐃᓄᑦᔪᐊᒥᐅᑦ ᓂᐅᕕᕆᐊᖃᓲᑦ. 

 
ᐃᑦᔭᓯᒍᑎᖏᑎᒍᑦ ᖃᐅᔨᔭᐅᓪᓚᕆᑦᓯᒪᔪᑦ ᐆᑦᑐᕋᕐᑕᐅᒍᑎᖏᑎᒍᑦ ᕿᓚᓗᒉᑦ EHB-ᒦᓲᑦ Arc-ᒥ ᐊᒻᒪᓗ 
ᐃᓱᐃᓪᓕᖓᓂᕆᓲᖏᑦ ᐆᑦᑐᕋᕋᑦᓴᑕᕐᓃᑦ ᐊᒻᒪᓗ ᕿᒥᕐᕈᓃᑦ ᖃᐅᔨᓴᕐᓂᑯᑦ 

• 5 ᕿᓚᓗᒉᑦ ᐱᔭᐅᕐᖃᒥᐅᓚᐅᔫᑦ ᐃᑭᕋᓵᓗᒻᒥ, ᐃᓄᑦᔪᐊᑉ ᑕᕐᕋᖓᓂ ᐅᖓᓯᑦᑕᕆᑦᔭᖏᑦᑕᖓᓂ, 
ᒣᒥ/ᔫᓂᒥ ᐱᑕᖃᓚᐅᔪᖕᖏᑐᑦ EHB-ᒦᓲᑦ ᐃᑦᔭᓯᒍᑎᖏᑦᑕ ᑕᑯᑦᓴᐅᒍᑎᖏᓐᓂᒃ ᐃᑦᔭᓯᒍᑎᖏᑎᒍᑦ 
ᖃᐅᔨᓴᕐᑕᐅᓱᑎᒃ. 



• ᐆᑦᑐᕋᕋᑦᓴᑕᕐᓂᓂ ᐃᓓᓐᓈᕕᖃᕐᓂᖅ – ᐆᑦᑐᕋᕋᑦᓴᑕᕐᑕᐅᔪᑦ ᐱᓯᒪᕙᓪᓗᓲᑦ ᐊᐅᔭᒃᑯᑦ ᐊᐅᔭᒃᑯᑦ 
ᑭᓯᐊᓂ ᕿᓚᓗᒐᕐᓯᐅᕈᓐᓇᕕᖃᕐᑎᑕᐅᒻᒪᑕ ᐃᒣᓕᖓᑎᓗᒋᑦ ᐅᐊᕈᑎᒌᑦᓱᑎᒃ ᑲᑎᒪᔪᑦ ᕿᓚᓗᒉᑦ 
ᐃᓄᑦᔪᐊᑎᒍᑦ ᐊᕐᖁᓵᓲᑦ, ᐱᓗᐊᕐᑐᒥ ᐅᐱᕐᖔᒥ ᐊᒻᒪᓗ ᐅᑭᐊᒥ ᑖᒃᑯᐊᓗ ᐆᑦᑐᕋᕋᑦᓴᑕᕐᑕᐅᔪᓄᑦ 
ᐃᓚᐅᓲᒍᒐᑎᒃ ᐊᐅᓚᑦᓯᓂᕐᒧᑦ ᐱᔭᐅᑦᑌᓕᑎᑕᐅᓂᑯᖏᓐᓄᑦ 

• ᐊᒻᒪᓗ ᓱᓕ ᓱᕐᖁᐃᑎᑎᑦᓯᓂᑎᒍᑦ ᐃᓓᓐᓈᑕᐅᓂᖃᕐᐸᓱᓂ ᐆᑦᑐᕋᕋᑦᓴᑕᕐᓂᑯᑦ. ᐊᕐᕌᒍᓂ ᐊᒥᓱᓂ, 
ᐊᒻᒪᓗᐊᓪᓛᑦ ᐃᒻᒪᖄ ᓱᓕ ᐅᓪᓗᒥᒥᒐᓴᒃ?, ᓇᐅᑐᐃᓐᓀᑦ ᕿᓚᓗᒐᕐᑕᐅᔪᑐᐃᓐᓀᑦ EHB-ᒥ 
ᐃᓱᒪᒋᔭᐅᑐᐃᓐᓇᐸᑦᑐᑦ ᔪᕆᔭᐅᒍᓗᑐᐃᓐᓇᓱᑎᒃ ᐱᓯᒪᒋᐊᖏᑦ EHB-ᒥ ᑲᑎᒪᓲᓄᑦ. ᑌᒣᒻᒪᑦ, 
ᓇᐅᑐᐃᓐᓀᑦ ᓄᑖᑦ ᕿᓚᓗᒐᕐᓯᔭᐅᔪᑦ ᑖᕙᓂ ᐃᓚᐅᑎᑕᐅᓯᑐᐃᓐᓇᐸᑦᓱᑎᒃ ᑌᔪᕐᑕᐅᕙᑦᑐᓄᑦ 
ᓄᖑᐃᓐᓇᓂᐅᔭᕐᓂᕋᕐᑕᐅᓱᑎᒃ. 

• ᐊᒻᒪᓗᒋᐊᓪᓚᒃ ᐃᑭᑦᑐᐊᐲᑦ ᐆᑦᑐᕋᕋᑦᓴᑖᒍᓯᒪᔪᑦ ᑭᖑᓂᕐᒥ 40-ᓂ ᐊᕐᕌᒍᓂ ᐊᓂᒍᕐᓯᒪᓕᕐᑐᓂ 
ᐱᔭᐅᓯᒪᔪᑦ ᐃᓄᑦᔪᐊᑉ ᓴᓂᐊᓂ. ᑲᑎᒪᓕᕋᒥᒃ ᐅᓄᕐᓂᓴᒻᒪᕆᖏᑦ ᓇᔪᕐᑕᖃᓲᑦ ᐸᑎᕐᑑᑉ ᐊᒻᒪᓗ 
ᕿᑭᕐᑕᑯᑖᑉ ᐊᑯᓐᓂᖓᓃᓲᑦ, ᑖᕙᓐᓇ ᖃᐅᔨᒪᔭᐅᔪᖅ ᑖᒃᑯᐊ ᕿᓚᓗᒉᑦ ᐊᐅᔭᕐᓯᐅᕕᒋᓲᒍᒋᐊᖓ.  

 
ᖃᓄᐃᓕᖕᙰᓯᒪᓂᖏᑦ ᐅᓪᓗᒥ ᐊᐅᓚᑦᓯᓂᕐᒧᑦ ᑐᑭᑖᕈᑕᐅᕙᑦᑐᑦ   

ᐅᖓᓯᑦᑐᐊᓗᒻᒧᑦ ᐊᐅᓚᒋᐊᖃᕐᐸᑐᑦ 
• ᐊᓐᓂᑐᕐᑏᑦ ᐅᖓᓯᑦᑐᐊᓗᒻᒨᕆᐊᖃᓲᑦ (ᐆᑦᑑᑎᒃ, ᕿᑭᕐᑕᑯᑖᒧᑦ, 1000 km 

ᐅᖓᓯᓐᓂᓕᒻᒧᑦ) ᕿᓚᓗᒐᕐᓯᐅᕆᐊᕐᓱᑎᒃ ᐃᓄᑦᔪᐊᑉ ᓴᓂᐊᓂ ᕿᓚᓗᒐᕐᑎᑕᐅᑦᑌᓕᒐᒥᒃ 
• ᐅᖓᓯᑦᑐᒧᑦ ᐃᖏᕐᕋᕆᐊᖃᕐᓱᓂ ᑮᓇᐅᔭᕐᑐᓗᐊᕐᓱᓂᓗ ᐊᒻᒪᓗ ᐊᑦᑕᓇᕐᓱᓂ 

 
“ᓄᓇᓖᑦ ᓯᑦᔭᖓᑎᒍᑦ ᐊᕐᖁᓵᓲᒍᐃᓐᓈᑐᑦ, ᑭᓯᐊᓂ ᕿᓚᓗᒐᕐᑌᓕᑎᑕᐅᓕᕐᑐᒍᑦ ᑖᒃᑯᓂᖓ. 
ᒪᕐᕈᐃᓇᕌᕐᐸᓚᐅᕐᑐᒍᑦ ᐅᕝᕙᓘᓐᓃᑦ ᐱᖓᓱᓂᒃ. ᑌᒪ ᑕᒪᐅᓇ ᐅᑎᓕᕐᓱᑎᒃ ᐊᕐᖁᓵᓯᑦᓴᒥᒻᒪᑕ, ᑖᕙᓂ 
ᑲᑎᒪᔪᕕᓂᐅᑦᓱᑎᒃ, ᑖᒃᑯᓭᓐᓀᑦ ᑲᑎᒪᔪᑦ ᕿᓚᓗᒐᕐᓂᐊᕕᐅᓯᒪᔪᑦ ᖃᑦᓯᕌᕐᕕᐅᒍᓐᓇᓂᖏᑦ 
ᐃᓕᒪᑎᑕᐅᑎᓇᒋᑦ ᐃᕗᔨᕕᒻᒥ, ᐊᒻᒪᓗ ᑖᕘᓇ ᐊᕐᖁᓵᕇᕐᒪᑕ ᓵᑦᑐᔮᒃᑯᑦ, ᑰᑦᔪᐊᕌᐱᒃᑯᑦ, ᐅᒥᐅᔭᒃᑯᑦ. 
ᓄᓇᓕᑦᑕ ᓴᓂᐊᓂ ᐱᒋᐊᖃᖕᖏᑕᕗᑦ ᐱᒋᐊᖃᖕᖏᓇᑦᑎᒍ ᕿᑭᕐᑕᑯᑖᓕᐊᕆᐊᖃᓯᑦᓱᑕ ᐸᕐᓀᒋᐊᖃᓯᕗᒍᑦ—
ᐊᓪᓛᑦ Bear Island ᕿᑭᕐᑕᖅ, ᑖᕙᓃᑦᓯᒪᒻᒥᔪᖓ. ᑖᕙᓂ ᕿᓚᓗᒐᕐᓂᐊᕋᓱᐊᕆᐊᒥᒃ ᐱᔭᕐᓃᑐᒻᒪᕆᒃ, 
ᐃᒪᖓ ᑲᑮᓐᓂᓴᐅᒻᒪᑦ ᓄᓇᓕᑦᑕ ᓴᓂᐊᓂᖏᓐᓂᒥᑦ. ᐃᓚᖓ ᖁᕐᓱᑕᖅ ᔦᒥᔅ ᐯ ᓴᓂᐊᓂ, ᑌᒣᒻᒪᑦ 
ᑖᕙᓂ ᕿᓚᓗᒐᕐᓂᐊᕋᓱᐊᕆᐊᒥᒃ ᐱᔭᕐᓃᑐᑲᓪᓚᒃ. ᓱᖏᐅᑎᓯᒪᖕᖏᑕᕗᑦ. ᑖᕙᓂ 
ᐆᒪᔪᕐᓯᐅᓚᐅᕐᓯᒪᑦᔭᖏᓐᓇᑕ. ᖃᐅᔨᒪᖕᖏᑕᕗᑦ, ᖃᐅᔨᒪᖕᖏᑲᓗᐊᕋᑦᑎᒍ ᑖᕙᓂ ᐆᒪᔪᕐᓂᐊᕆᐊᓕᕆᑦᓯ 
ᓚᔭᐅᕙᑦᑐᒍᑦ. ᐊᒻᒪᓗ ᐃᒪᖓ ᐊᕐᖁᓇᓲᒻᒪᕆᐊᓘᑦᓱᓂ ᐊᐅᓚᓂᐊᓗᖃᕋᒥ ᓇᓂᓕᒫᖅ.” - ᐃᓄᑐᖃᖅ 
ᐃᓄᑦᔪᐊᒥᐅᖅ. 
 
ᓂᖀᑦ/ᒪᑦᑌᑦ ᐊᓯᐸᑦᑕᐅᔪᑦ ᐊᒻᒪᓗ ᓱᒃᑯᑐᑦ 

• ᐊᒥᓱᑦ ᕿᓚᓗᒐᕐᑐᑦ ᐊᓐᓂᑐᕐᑐᑦ ᐃᓘᓐᓇᖏᓐᓂᒃ ᕿᓚᓗᒐᐅᑉ ᐃᓚᓕᒫᖏᓐᓂᒃ 
ᐅᑎᕐᑎᓯᕐᖃᔭᕐᐳᒍᓐᓀᑐᑦ ᐅᖓᓯᑦᑐᒥᑦ ᐱᓗᑎᒃ ᐊᒻᒪᓗ ᐊᑯᓂ ᐃᖏᕐᕋᕆᐊᖃᕐᓗᑎᒃ 
ᐅᖓᓯᑦᑐᒧᑦ ᕿᓚᓗᒐᕐᓯᐅᕆᐊᕋᒥᒃ 

• ᓯᓚ ᐅᕐᖂᓂᕐᓴᐅᓕᕐᒪᑦ, ᓂᖀᑦ ᓱᒃᑯᑲᐱᓐᓂᓴᐅᓲᑦ ᐊᒻᒪᓗ ᐃᓚᖓᓐᓂ ᓄᓇᓕᓐᓄᑦ 
ᑎᑭᐅᑦᔭᐅᒍᓐᓇᓲᒍᓕᕐᓱᑎᒃ ᒪᑦᑕᖏᑦ ᑭᓯᐊᓂ 

 
“ᑌᒪᖕᖓᓂᑦ ᓂᕿᓂᒃ ᓂᒃᑯᓕᒍᒪᓲᒍᔪᖓ. ᑭᓯᐊᓂ ᐅᖃᐅᑦᔭᐅᓯᒪᔪᖓ ᓂᕿᓂᒃ 
ᑎᑭᐅᑦᔨᖃᔭᕐᐸᒍᓐᓀᒋᐊᖏᓐᓂᒃ ᐅᖓᓯᑦᑐᒥᑦ ᐊᑯᓂ ᐃᖏᕐᕋᕆᐊᓕᒻᒥᑦ ᐱᓗᑎᒃ. ᐃᓛᓐᓂ ᑭᓯᐊᓂ 
ᐁᑦᑐᑕᐅᕌᐱᑉᐸᑲᓗᐊᕐᓱᖓ. ᐊᖏᓂᕐᓴᓂᒃ ᐁᑦᑐᑕᐅᒍᓐᓇᕈᒪᔪᖓ, ᒥᑭᓈᕐᑎᐊᐱᑦᑐᓂᒃ ᑭᓯᐊᓂ ᐅᕙᓂᒃ 
ᐁᑦᑐᐃᒍᓐᓇᐸᓕᕐᑐᑦ, ᓂᒃᑯᖅ ᐅᕙᓐᓄᑦ ᐱᒻᒪᕆᐅᒻᒪᑦ. ᐅᖓᓯᑦᑐᐊᓗᒻᒧᑦ ᐊᑯᓂ ᐃᖏᕐᕋᕆᐊᓕᒻᒧᑦ 
ᕿᓚᓗᒐᕐᓯᐅᐸᒋᐊᖃᕐᐸᑕ, ᑕᑯᒍᒪᔭᕐᓃᕙᖓ ᑕᑯᓐᓇᕈᒪᔭᕐᓃᕙᖓ ᖃᔭᕐᐸᒍᓐᓀᑐᖓ. ᓄᓇᓕᓐᓄᑦ 
ᖃᓂᓐᓂᓴᒥ ᐱᕕᑦᓴᑖᕐᐸᑕ, ᐊᓯᐸᖕᖏᓂᕐᓴᐅᒐᔭᕐᓱᑎᒃ.” – ᐋᓇ ᐅᙯᑦᑐᖅ  
 



“ᒪᓕᒋᐊᓯᖔᑦᓴᕈᑦᑕ ᑖᒃᑯᓂᖓᑐᐊᖅ ᐊᓪᓚᓯᒪᖕᖏᑐᓂᒃ ᐱᖁᔭᕐᓂᒃ, ᓱᓇᒥᓪᓘᓃᑦ 
ᐊᓯᐸᓚᕿᖃᑦᑕᕋᔭᖕᖏᑐᑦ, ᐊᒻᒪᓗ ᑕᒪᓐᓇ ᒪᓕᒐᕐᑕ ᐃᓚᒋᑦᓱᓂᐅᒃ. ᐊᒻᒪᓗ ᓇᒻᒥᓂᕗᑦ ᒪᓕᒐᕗᑦ 
ᓱᓇᑐᐃᓐᓇᖅ ᓂᕿᒃ ᓂᕆᔭᐅᓚᖓᔪᖅ ᐊᑦᑕᓇᕆᐊᖃᖕᖏᒪᕆᑦᑐᖅ, ᐊᒻᒪᓗ ᓱᓇᓘᓐᓃᑦ 
ᐊᓯᐸᑦᑕᐅᒋᐊᖃᕋᓂ. ᐃᑉᐱᒍᓱᒍᕕᑦ ᓂᕿᐅᑉ ᑐᖁᑦᓯᓚᕿᓚᖓᓂᖓᓂᒃ, ᓂᕆᒃᑫᒍᑕᐅᒋᐊᖃᖕᖏᑐᖅ. 
ᐊᒥᓱᓂᒃ ᐃᓄᓐᓂᒃ ᐃᓅᒍᓐᓀᔨᐊᖃᕐᓯᒪᔪᒍᑦ ᓂᕿᓄᑦ ᐊᑯᓂᓂᑕᖕᖑᓱᑎᒃ ᖁᐱᕐᕆᓇᓕᕐᑐᓄᑦ 
ᑐᖁᓐᓇᑐᓂᒃ ᓂᕆᑦᓱᑎᒃ. ᑌᒣᒻᒪᑦ ᑕᒪᓐᓇ ᐊᑑᑎᒍᓐᓇᑐᖅ ᐅᖓᓯᑦᑐᒧᑦ ᐆᒪᔪᕐᓯᐅᕆᐊᕐᐸᑯᑦᑕ.” – ᓴᐅᒥᒃ 
ᐃᓄᑉᐸᖅ 
 
ᐃᓅᒍᓐᓀᓚᕿᔨᐊᖃᕐᓯᒪᓂᖅ 

• ᐃᓅᒍᓐᓀᓚᕿᓯᒪᔪᖃᕐᐳᖅ ᐅᖓᓯᑦᑐᐊᓗᒻᒧᑦ ᒪᙯᒋᐊᕋᓱᐊᕐᑐᓂᒃ ᕿᓚᓗᒐᕐᓯᐅᕆᐊᕋᓱᐊᕐᑐᓂᒃ 
ᐊᐅᓚᑦᓯᓂᕐᒧᑦ ᑭᓪᓕᓕᐅᕐᑕᐅᓯᒪᕕᐅᑉ ᐃᓗᐊᓅᕐᕋᑕᕋᓱᐊᕐᓱᑎᒃ 

• ᕿᓚᓗᒐᕐᓯᐅᕆᐊᕐᓯᒪᔪᖅ ᐃᒫᓚᕿᓯᒪᔪᖅ ᐊᒻᒪᓗ ᐃᓄᒃ ᖁᐱᕐᕆᓱᓂ 
ᐃᓅᒍᓐᓀᓚᕿᓯᒪᑦᓱᓂ ᓂᕿᒧᑦ ᓱᒃᑯᑐᕕᓂᕐᒧᑦ ᐅᖓᓯᑦᑐᒥᑦ ᐱᓯᒪᔪᕕᓂᒍᓗᐊᑦᔪᒧᑦ  

 
“ᐅᖓᓯᑦᑐᐊᓗᒻᒧᑦ ᕿᓚᓗᒐᕐᓂᐊᕆᐊᕐᐸᑐᒍᑦ. ᒪᕐᕉᓂᒃ ᐃᓅᒍᓐᓀᔨᐊᖃᕐᓯᒪᓕᕐᓱᑕ 
ᕿᓚᓗᒐᕐᓯᐅᕆᐊᕐᑐᓂᕐᒧᑦ ᑖᕗᖔᓗᒃ. ᓱᒐᔭᕐᑐᐃᓕᑭᐊᖅ ᐃᓅᒍᓐᓀᓚᕿᔪᑦ ᖃᓪᓗᓈᒍᑦᓴᐸᑕ? 
ᐃᓄᑐᐃᓐᓇᐅᒪᑕ, ᓱᖁᑎᑦᓴᑑᔮᑦᔭᖏᑦᑐᑦ. ᐃᒫᔨᐊᖃᕐᓯᒪᔪᒍᑦ. ᐊᒻᒪᓗ ᐃᓅᒍᓐᓀᔨᐊᖃᕐᓯᒪᑦᓱᑕ, ᐄᕙ 
ᑯᓪᓗᓛ (ᖃᓴᓪᓗᐊᒥᒃ) ᓱᒃᑰᓕᕐᑐᓂᒃ ᓂᕆᑦᓱᓂ ᖁᐱᕐᕆᓚᕿᑦᓱᓂ. ᖃᓄᐃᓕᔭᐅᓚᕿᒐᔭᕐᑐᖅ ᑕᒪᓐᓇ 
ᖃᓪᓗᓈᖅ ᐃᓅᒍᓐᓀᓴᕐᓂᐸᑦ? ᑌᒣᒻᒪᑦ ᓵᕝᕕᖃᕆᐊᖃᓕᕐᑐᒍᑦ ᐃᓄᐃᑦ ᐊᐅᓚᑦᓯᒍᓯᖏᓐᓂᒃ 
ᕿᓚᓗᒐᕐᓂᐊᓂᕐᓂᒃ.” – ᑖᒥ ᐹᓚᓴ.  
 
“ᖃᖏᐊᙯᓐᓈᕋᔭᕐᑐᖓ ᒪᓕᒐᕐᓂᒃ ᐊᑐᕐᑎᑕᐅᒐᓱᐊᕐᓯᒪᖕᖏᑯᑦᑕ. ᖃᖏᐊᕋ ᐃᓅᒍᓐᓀᓚᕿᓯᒪᔪᑦ ᒪᓕᒉᑦ 
ᓄᐃᑎᑕᐅᓯᒪᓕᕐᒪᑕ. ᒪᓕᒐᓱᐊᕐᓱᓂ ᒪᓕᒐᕐᓂᒃ ᕿᓚᓗᒐᕐᓯᐅᕆᐊᕋᓱᐊᕐᓯᒪᔪᖅ. ᐸᕐᓀᓱᓂ 
ᕿᓚᓗᒐᕐᓯᐅᕆᐊᓚᖓᑦᓱᓂ ᕿᑭᕐᑕᑯᑖᒥ, ᐃᒫᕐᓯᒪᔪᖅ, ᐅᑎᓚᐅᕐᓯᒪᖕᖏᑐᖅ. ᑌᒫᓪᓗᐊᑕᒐ ᐃᓅᓯᕋ 
ᖃᓄᐃᓕᖕᖓᑕᐅᒪᓪᓚᕆᑉᐳᖅ. ᐃᓚᖃᕐᓱᑕ ᐅᕕᒃᑲᒥᒃ ᐆᒪᔪᕐᓯᐅᑎᒥᒃ ᓂᕿᑐᐃᓐᓇᑐᓚᕿᕙᓚᐅᕐᓱᑕ, 
ᐃᓅᒍᓐᓀᑐᐃᓐᓇᔨᐊᕆᓯᒪᔭᕗᑦ. ᐊᒻᒪᓗ ᐊᖓᔪᒐ, ᓄᑲᕐᓯᖅ ᐃᕐᓂᖓ ᐃᓅᒍᓐᓀᓚᐅᕐᓯᒪᑎᓗᒍ, 
ᓂᕿᑐᐃᓐᓇᑐᔫᒍᒍᓐᓀᓯᒪᔪᑦ. ᑕᒪᑐᒧᖓ ᖃᓄᐃᓕᖕᖓᑕᐅᓯᒪᓪᓚᕆᑉᐳᖓ ᓇᒻᒥᓂᖅ ᐊᒻᒪᓗ ᓄᓇᕐᖃᑎᒃᑲ, 
ᐃᓚᒃᑲ.” – ᓴᐅᒥᒃ ᐃᓄᑉᐸᖅ 
 
ᖃᐅᔨᒪᓂᕐᒥᒃ ᐊᓯᐅᔨᓚᕿᓂᖅ  

• ᖃᐅᔨᒪᓂᖅ ᐊᓯᐅᔨᔭᐅᕙᓪᓕᐊᓕᕐᑐᖅ ᐃᓄᑐᙯᑦ ᒪᙯᕐᖃᔭᕈᓐᓀᒪᑕ ᖃᐅᔨᒪᔭᒥᓂᒃ 
ᐃᓕᓐᓂᐊᑎᑦᓯᒋᐊᕐᑐᓗᑎᒃ 

 
“ᐃᓄᑐᖃᕗᑦ ᐁᑦᑐᑕᐅᓯᒪᒋᐊᓖᑦ ᓄᑭᓂᒃ, ᓄᓇᓕᒥᑕ ᓴᓂᐊᓂ ᕿᓚᓗᒐᕐᓯᐅᓂᕐᒥᒃ 
ᑲᔪᓯᑎᑦᓯᒍᓐᓇᓂᐊᕐᓯᒪᔪᕆᔪᑦ ᐊᑯᓂᐊᓗᓪᓗ ᑖᑦᓱᒥᖓ ᐅᑕᕐᕿᐊᖃᓕᕐᓱᑎᒃ ᐊᒻᒪᓗᐊᓪᓛᑦ ᐃᓚᖏᑦ 
ᐃᓅᒍᓐᓀᓯᒪᑐᐃᓐᓇᓕᕋᑕᕐᑐᑦ. ᐃᓄᑐᖃᕗᑦ ᓄᖑᑉᐸᓕᐊᓕᕐᑐᑦ ᓱᓕ ᐅᑕᕐᕿᓱᑎᒃ ᐊᒻᒪᓗ 
ᕿᓚᓗᒐᕐᓯᐅᕈᒪᓪᓕᓱᑎᒃ, ᑭᓯᐊᓂ ᑖᕗᖔᓗᑐᐃᓐᓇᖅ ᐁᒋᐊᖃᕆᐊᒥᒃ ᓴᐱᕐᐸᓕᕐᑐᑦ ᐊᑦᑕᓇᕐᒪᑦ ᐊᒻᒪᓗ 
ᕿᓚᓗᒐᕐᓯᐅᕕᒋᒋᐊᒥᒃ ᓈᒻᒪᑐᕆᓇᒍ. ᐃᓄᑐᖃᕗᑦ ᐊᒻᒪᓗ ᑭᖑᕚᖏᑦ ᑕᒫᓂ ᕿᓚᓗᒐᕐᓯᐅᕈᓐᓇᖁᔭᒃᑲ. 
ᑐᑭᓯᒪᔪᒍᑦ ᑕᑯᓐᓇᓲᒍᒐᑦᑕ ᓇᓪᓕᖏᑦ ᑲᑎᒪᔪᑦ ᐊᕐᖁᓵᓕᕐᒪᑕ ᕿᓚᓗᒐᕐᕕᒋᒍᓐᓇᒪᖔᑦᑎᒋᑦ, ᐊᒻᒪᓗ 
ᑕᒪᒃᑯᐊ ᖃᐅᔨᒪᓃᑦ ᐃᓕᑦᓯᔭᐅᕙᒍᓐᓀᓱᑎᒃ ᑕᒫᓂ ᐆᒪᔪᕐᓯᐅᕈᓐᓇᖏᕐᑎᑕᐅᓯᒪᒐᑦᑕ ᐊᒻᒪᓗ ᐃᓄᑐᙯᑦ 
ᖃᐅᔨᒪᑦᓯᐊᓯᒪᔪᑦ ᕿᓚᓗᒐᕐᓂᒃ ᑲᑎᒪᓲᓂᒃ ᐃᓅᒍᓐᓀᓯᒪᓕᕐᓱᑎᒃ, ᑕᒪᓐᓇᑕᒐ ᐊᓯᐅᔨᓚᕿᓯᒪᔭᕗᑦ. 
ᐱᕕᖃᕐᑎᑕᐅᓚᐅᕐᓕᑦ ᐊᓇᕐᕋᒥᑕ ᓴᓂᐊᓂ ᕿᓚᓗᒐᕐᓂᐊᕈᓐᓇᑎᓗᒋᑦ, ᐃᓄᑐᖃᕐᑎᓂᒃ ᓯᕐᓈᐳᖓ, ᐊᒻᒪᓗ 
ᐱᕕᑦᓴᖃᕐᑎᑕᐅᒋᐊᖃᕐᒪᑕ ᐱᕕᑦᓴᕆᒋᐊᓕᖏᓐᓂᒃ ᐊᕐᓵᑕᐅᒪᖁᓇᒋᑦ.” – ᐃᓄᑦᔪᐊᒥᐅᖅ 
 
ᓄᕐᖃᑎᑕᐅᓯᒪᓂᖓ ᐃᓕᓐᓂᐊᑎᑦᓯᓂᐅᑉ ᖃᐅᔨᒪᔭᑐᖃᕐᓂᒃ 



• ᐅᖓᓯᑦᑐᐊᓗᒻᒧᑦ ᕿᓚᓗᒐᕐᓂᐊᕆᐊᕐᑐᕆᐊᖃᕐᐸᓕᕐᓂᒧᑦ, ᐅᕕᒃᑫᑦ 
ᕿᓚᓗᒐᕐᓯᐅᕆᐊᖃᑕᐅᕐᖃᔭᕐᐸᒍᓐᓀᑐᑦ ᐊᒻᒪᓗ ᑌᒣᒐᒥᒃ ᕿᓚᓗᒐᕐᓂᐊᓂᕐᒥᒃ 
ᐃᓕᓐᓂᐊᑎᑕᐅᕐᖃᔭᕐᐸᒍᓐᓀᓱᑎᒃ. 

 
“ᑲᒃᑲᓛᑦ ᐃᓕᓐᓂᐊᑎᑕᐅᖃᑦᑕᓯᒪᔪᑦ ᐃᓘᓐᓇᑎᒃ ᑕᑯᓐᓇᑎᑦᓱᒋᑦ. ᐊᒻᒪᓗ ᐃᓕᑦᓯᓯᒪᑦᓱᑕ 
ᐆᒪᔪᕐᓂᐊᓂᕐᒥᒃ, ᐱᓇᓱᐊᕐᑕᐅᒋᐊᓕᓐᓂᒃ ᐃᓕᑦᓯᓯᒪᑦᓱᑕ ᑕᑯᓐᓇᑎᑕᐅᑦᓱᑕ. ᑭᓯᐊᓂ ᕿᑐᕐᖓᕗᑦ 
ᑌᒣᑦᑑᔭᒍᓐᓀᑐᑦ ᐅᓇ ᐱᑦᔪᑕᐅᑎᓗᒍ ᐃᓄᑦᔪᐊᒥᐅᑦ ᐊᒻᒪᓗ ᑰᑦᔪᐊᕌᐱᒻᒥᐅᑦ ᐊᑯᓂᐊᓗᒃ ᐃᖏᕐᕋᓱᑎᒃ 
ᑭᓯᐊᓂ ᕿᓚᓗᒐᕐᓂᐊᕆᐊᕐᐸᓕᕐᓂᖏᑦ. ᑌᒣᒻᒪᑦ ᐅᕕᒃᑲᐅᓂᕐᓴᐅᓕᕐᑐᓂᒃ, ᐃᓕᓐᓂᐊᑎᑦᓯᖃᑦᑕᕆᐊᖃᕐᑐᒍᑦ, 
ᑭᓯᐊᓂ ᐅᖓᓯᑦᑐᐊᓗᓕᐊᕐᑎᓗᑕ ᒪᓕᓪᓗᑎᒃ ᑭᓯᐊᓂᐅᖃᑦᑕᕆᐊᓖᑦ. ᑌᒣᓕᖓᑐᐃᓐᓇᓚᖓᑉᐸᑦ, 
ᕿᓚᓗᒐᕕᓂᖅ ᓯᕗᓂᕐᒥ ᓂᕿᐅᔪᕆᔭᐅᓛᕈᓐᓀᑐᖅ.” - ᓵᔪᐃᓕ ᐅᐃᑖᓗᑦᑐᖅ 
 
ᓂᐅᕕᕐᓂᖅ ᓂᐅᕐᕈᓭᓂᕐᓗ ᒪᑦᑕᒥᒃ 

• ᐃᓄᐃᑦ ᐃᓚᖏᑦ ᓂᐅᕕᓲᒍᓯᕙᓪᓕᐊᔪᑦ ᒪᑦᑕᒥᒃ ᓂᐅᕕᕐᓗᑎᒃ ᑭᓯᐊᓂᐅᕙᓕᕋᒥᒃ  
 
“ᐊᕕᒍᓐᓇᓯᐊᕐᐸᓚᐅᕐᑐᒍᑦ ᐊᑭᓖᒋᐊᖃᑦᔭᒐᑕ, ᑭᓯᐊᓂᓕ ᕿᓚᓗᒐᕐᓯᐅᖃᔭᑦᔭᒍᓐᓀᕋᑦᑕ ᐃᓱᒪᒥᓪᓗᑕ, 
ᑮᓇᐅᑦᔭᕋᓱᐊᕈᑕᐅᕙᓕᕐᑐᑦ, ᑖᒃᑯᓇᓂ ᐅᓪᓗᓂ. ᓄᓇᓕᑦᑕ ᓴᓂᐊᓂ 
ᕿᓚᓗᒐᕐᓂᐊᕆᐊᖃᖕᖏᓂᕋᕐᑕᐅᓕᕋᑦᑕ. ᕿᓚᓗᒐᕕᓂᕐᒥᒃ. ᓴᓪᓗᓂᑦ ᐅᕝᕙᓘᓐᓃᑦ ᐃᕗᔨᕕᒻᒥᑦ, 
ᑎᑭᓭᕙᓕᕐᑐᒍᑦ. ᐃᑉᐱᒍᓱᓕᕐᑐᒍᑦ ᐱᓂᕐᓗᕈᑎᖃᓚᐅᕐᓯᒪᑦᔭᑎᓐᓇᑕ ᐊᑭᓃᑎᑕᐅᒐᓱᐊᕐᓂᑎᓂᒃ. 
ᐊᑭᓃᑎᑕᐅᒐᓱᐊᕐᓂᕗᑦ ᐃᑉᐱᓇᓕᕐᑐᖅ” – ᓵᔪᐃᓕ ᐅᐃᑖᓗᑦᑐᖅ 
 
“ᑕᒫᓂ ᑕᓯᐅᔭᕐᔪᐊᒥ, ᖃᑦᓯᕌᕆᐊᖃᕐᓂᕗᑦ ᓇᓗᓀᕐᑕᐅᓯᒪᑎᓪᓗᒍ ᕿᓚᓗᒐᕆᐊᖃᕐᐸᓕᕐᑐᒍᑦ. ᓄᓇᓖᑦ 
ᐊᓯᖏᑦ ᖃᐅᔨᒪᔪᑦ ᕿᓚᓗᒐᕕᓂᕐᑐᕈᒪᓂᑦᑎᓂᒃ ᐅᕝᕙᓘᓐᓃᑦ ᒪᑦᑕᑐᕈᒪᓂᕐᑎᓂᒃ, ᐊᑕᐅᓯᐊᐱᒃ ᓯᒃᑭᑖᐱᒃ 
ᐆᑦᑐᕋᐅᑎᒃ ᐊᑭᖃᕐᑎᓗᒍ $100-ᓂᒃ, ᓂᐅᕐᕈᑕᐅᕙᑦᑐᖅ ᑕᒫᓂ ᐃᓄᑦᔪᐊᒥ ᐊᒻᒪᓗ ᐱᔭᕕᓂᐅᑦᓱᓂ 
ᓄᓇᕘᒥᑦ. ᑭᓯᐊᓂ ᐊᒥᓱᑦ ᐃᓄᐃᑦ ᑎᑭᓭᒐᓱᐊᕐᑐᑦ ᒪᑦᑕᒥ ᓴᓪᓗᕿᔭᐅᕙᑦᑐᑦ ᐅᐃᕖᕐᕆᔭᐅᑦᓱᑎᒃ 
ᑮᓇᐅᔦᕐᑕᐅᑐᐃᓐᓇᓱᑎᒃ ᑐᔪᕐᑕᐅᔭᒐᑎᒃ ᑎᑭᓵᕆᒐᓱᐊᕐᑕᒥᓂᒃ. ᖃᐅᔨᒪᓕᕋᒥᒃ ᕿᓚᓗᒐᕈᒪᔭᑦᑎᓂᒃ 
ᐱᕐᖃᔭᕐᑎᑕᐅᖕᖏᓂᑦᑎᓂᒃ ᐅᕙᑦᑎᓄᑦ ᒪᑦᑕᒥ ᓂᐅᕐᕈᓯᕐᐸᓕᕐᑐᑦ.” – ᐃᓄᑦᔪᐊᒥᐅᖅ  
 
ᕿᓚᓗᒐᕐᑕᐅᔪᑦ ᐃᔨᕐᑐᐊᑦ 

• ᐃᓄᐃᑦ ᐃᓚᖏᑦ ᐅᓐᓄᐊᒥ ᓄᓇᓕᓐᓄᑦ ᑎᑭᓲᑦ ᑌᒪ ᓄᓇᓕᒦᑦᑐᑦ ᕿᓚᓗᒐᕐᑐᕕᓂᕐᓂᒃ 
ᖃᐅᔨᓂᐊᑦᔭᒍᓐᓀᒪᑕ ᐊᒻᒪᓗ ᒪᑦᑕᑐᕐᑎᑕᐅᒍᒪᑦᓱᑎᒃ ᕿᓚᓈᕐᓱᑎᒃ ᓱᕙᑦᔭᖏᑦᑐᑦ 

 
ᒪᙯᑦᑐᕕᓃᑦ ᑎᑭᒐᒥᒃ ᕿᓚᓗᒐᕐᑕᒥᓂᒃ ᐃᔨᕐᓯᓲᒍᓕᕐᑐᐊᓛᑦ, ᐃᓄᑦᔪᐊᑉ ᓄᓇᓕᖓᓄᑦ 
ᓈᒻᒪᓂᐊᑦᔭᖏᒻᒪᑕᐅᓐᓃᑦ. ᐃᓱᒪᒋᔭᖃᕆᐊᖃᕐᐸᑐᖓ ᐊᑖᑕᓐᓂᒃ, ᐊᓈᓇᓐᓂᒃ, ᓇᔭᒃᑲᓂᒃ, 
ᖃᑕᖕᖑᑎᒃᑲᓂᒃ. ᓂᕆᓚᖓᔭᖏᓐᓂᒃ ᐸᔪᒍᓐᓇᐸᒋᐊᖃᕋᑦᑕ. ᐃᓚᒋᖕᖏᑕᕋᓗᐊᒃᑲ ᒪᑦᑕᒧᑦ ᖀᒻᒥᑎᓪᓗᒋᑦ. 
ᐊᕕᓲᒍᑦᔭᒍᓐᓀᑐᒍᑦ ᒪᓕᒐᕐᓂᒃ ᒪᓕᓪᓗᑕ ᑭᓯᐊᓂᐅᑎᑕᐅᓯᓚᐅᕐᓯᒪᒐᑦᑕ. ᕿᓚᓗᒐᕐᓯᐅᑐᕕᓂᐅᑦᓱᑕ 
ᐊᓇᕐᕋᑲᑦᑕ, ᑭᓇᓕᒫᒃᑯᓄᑦ ᑕᑯᔭᐅᑦᑌᓕᔪᕐᑎᑑᓲᒍᓕᕐᖁᒍᑦ. ᐃᒻᒥᓂᒃ ᐃᓚᕋᒃᑯᑎᔪᕐᑎᑐᑦ.” –
ᐃᓄᑦᔪᐊᒥᐅᖅ 
 
“ᐃᓄᑦᔪᐊᒥᐅᒍᑦᓱᖓ, ᐱᐅᓯᑐᖃᕗᑦ, ᐃᓗᒡᒍᓯᕗᑦ ᖃᓄᐃᓕᖕᖓᑕᐅᓯᒪᓪᓚᕆᓕᕐᑐᑦ. 
ᐃᓱᕐᕆᓇᖕᖏᑐᒻᒪᕆᐅᓕᕐᑐᖅ ᑖᒃᑯᓇᓂ ᐅᓪᓗᓂ ᐃᓄᐃᑦ ᒪᑦᑕᑐᕐᑎᓗᒋᑦ ᐊᓯᖏᑦ ᓱᑦᔭᑎᓐᓇᒋᑦ, 
ᖃᐅᔨᔭᐅᒍᒪᖕᖏᓇᑦᑕ, ᐊᒻᒪᓗᐃᓐᓇ ᐅᖃᐅᓯᖅ ᑕᒉᓐᓇᖅ ᑐᓴᕐᑕᐅᔪᖅ. ᖃᐅᔨᒪᓕᕐᓱᒍ ᑕᒪᓐᓇ, ᐅᓪᓗᒥ, 
ᑌᒣᓘᓲᒍᓕᕐᑐᒍᑦ. ᐃᔨᕐᓯᒪᑦᓱᑕ ᖃᐅᔨᔭᐅᑦᑌᓕᑦᓱᑕ ᐱᓇᓱᐊᕐᐸᓕᕋᑦᑕ. ᐃᔨᕐᑐᐊᖃᕐᐸᓕᕐᑐᒍᑦ. ᐃᒻᒪᖄ 
ᓄᓇᓕᒥᐅᑦ ᐃᓚᖏᑦ ᑌᒣᑦᑐᓴᐅᖕᖏᒥᔫᒐᓗᐊᑦ, ᑭᓯᐊᓂ ᑌᒣᑦᑐᓂᒃ ᑕᑯᓐᓈᐸᓕᕐᑐᒍᑦ. 
ᐅᖓᓯᑦᑐᐊᓗᓕᐊᕐᐸᓕᕐᓱᑕ--ᐱᒋᐊᓕᑦᑎᓂᒃ ᐅᖓᑖᓅᑐᐊᕋᑦᑕ, ᐅᖓᑖᓄᑦ ᑭᑎᑦᔪᑎᓕᐊᒍᓯᒪᔪᑦ ᐱᑐᐊᕋᑦᑕ. 
ᑐᓴᕐᑕᐅᑎᑦᑌᓕᕙᓕᕐᑐᒍᑦ ᑐᓴᐅᒪᖃᑎᒌᖏᓐᓇᐅᕙᓚᐅᕐᓱᑕ. ᑌᒣᑦᑑᓕᕐᖁᒍᑦ ᐅᓪᓗᒥ. ᑭᖑᓂᖓᓂ, 



ᑌᒣᓘᕐᐸᒋᐊᒥᒃ ᐃᓱᐃᓪᓘᑐᒻᒪᕆᐅᕙᓕᕐᑐᖓ. ᑕᒪᓐᓇ ᑕᑯᑦᓴᓚᕆᐅᕙᓕᕐᒪᑦ ᐅᓪᓗᒥ ᐃᓅᖃᑎᒌᓐᓂᑎᓂ.” 
– ᓰᒥᐅᓂ ᐅᙯᑦᑐᖅ 
 
ᓂᖏᖃᑎᒌᖕᖏᑐᑦ ᕿᓚᓗᒐᕐᑕᓂᒃ 

• ᐃᓱᒪᒋᑦᓱᒋᑦ ᐊᑭᖏᑦ ᐊᐅᓚᒋᐊᖃᕐᓂᖏᑦ ᐅᖓᓯᓐᓂᓵᓗᒻᒧᑦ ᕿᓚᓗᒐᕐᓯᐅᕆᐊᕐᓗᑎᒃ, 
ᐃᑭᓐᓂᓭᑦ ᐃᓄᐃᑦ ᕿᓚᓗᒐᕐᑕᒥᓂᒃ ᐸᔪᒍᑎᖃᓲᒍᒍᓐᓀᑐᑦ ᓂᖏᕐᑎᓯᓲᒍᒍᓐᓀᑐᑦ. 

• ᐅᕕᒃᑫᑦ ᕿᓚᓗᒐᕐᓯᐅᖃᑕᐅᕐᖃᔭᕐᐸᒍᓐᓀᑐᑦ ᐊᒻᒪᓗ ᐃᓕᑦᓯᕙᓪᓕᐊᔭᒍᓐᓀᓱᑎᒃ ᐆᒪᔪᕐᑕᒥᓂᒃ 
ᓂᖏᕐᑎᓯᕙᒋᐊᖃᕐᓂᒥᒃ ᒥᓂᑦᓯᕙᖕᖏᒋᐊᖃᕐᓂᒥᒃ 

 
“ᐃᓕᑦᓯᕙᓪᓕᐊᒍᑎᖃᖔᓕᕐᑐᑦ ᐅᓪᓗᒥ ᐸᔪᒋᐊᖃᖕᖏᓂᕐᒥᒃ ᓂᖏᕐᑎᓯᕙᒋᐊᖃᖕᖏᓂᕐᒥᒃ, ᑖᒃᑯᑑᓗᑎᒃ 
ᐆᒪᔪᕐᑕᒥᓂᒃ ᐱᔪᑑᕙᒋᐊᖃᓕᕐᓂᒥᒃ. ᑌᒣᓕᖓᒋᐊᖃᖕᖏᑐᖅ ᑕᒪᓐᓇ, ᑭᓯᐊᓂ ᐅᓪᓗᒥ ᑌᒣᓘᕐᓂᒥᒃ 
ᐃᓕᓴᕐᑕᐅᖔᓕᕐᑐ. ᐱᒻᒪᕆᒃ ᐊᓐᓂᓇᕐᑐᖁᑎᕗᑦ ᐊᒻᒪᓗ ᐱᐅᓯᑐᖃᕗᑦ ᓲᖕᖏᓕᕙᓪᓕᐊᓕᕐᑐᖅ. 
ᕿᓚᓗᒐᕐᓂᐊᓂᕐᒧ, ᐃᓕᓐᓂᐊᑎᑦᓯᖃᔭᕈᓐᓀᑐᒍᑦ ᐅᕕᒃᑲᐅᓂᕐᓴᓂᒃ, ᓄᓇᓕᑦᑕ ᓴᓂᐊᓂ 
ᕿᓚᓗᒐᕐᓯᐅᑎᑕᐅᕐᖃᔭᕈᓐᓀᕋᑦᑕ. ᓇᓂᓗ ᕿᓚᓗᒐᕐᓯᐅᕆᐊᖃᕐᒪᖔᑦᑕ. ᐅᕕᒃᑲᐅᓱᑕᓕ, ᐅᖓᓯᑦᑐᐊᓗᒻᒧᑦ 
ᐆᒪᔪᕐᓯᐅᕈᒪᕙᓚᐅᑦᔭᖏᓐᓇᑕ. ᐊᒻᒪᓗ ᑖᕙᓂ ᐃᓕᓐᓂᐊᑎᒋᐊᖃᕈᑦᑎᒋ, ᐅᖓᓯᑦᑐᐊᓗᓕᐊᕐᑎᓗᒋᑦ 
ᑭᓯᐊᓂᐅᒋᐊᖃᓕᕋᕐᔭᒪᑦ. ᕿᓚᓗᒐᕐᓯᐅᕈᒪᓂᕐᒥᒃ ᓴᐱᕐᕆᐊᑎᒐᓱᐊᑐᐃᓐᓇᑑᔮᓕᕋᑦᑎᒋ, ᐅᖓᓯᑦᑐᐊᓗᒻᒧᑦ 
ᐃᖏᕐᕋᓗᑎᒃ ᑭᓯᐊᓂᐅᑎᑕᐅᒋᐊᖃᕐᐸᓕᕐᒪᑕ. ᑌᒣᓕᖓᒻᒪᑦ ᐃᓕᓴᕐᑕᐅᒋᐊᖃᕐᓂᖏᑦ 
ᒪᓂᔭᐅᓯᒪᕐᖃᔭᕐᐸᒍᓐᓀᑐᑦ. ᓄᓇᓕᓐᓂᓗ ᓂᖀᑦ ᐊᕕᑦᑕᐅᓲᒍᒍᓐᓀᓱᑎᒃ ᐃᓘᓐᓇᑎᒃ 
ᐱᑎᑕᐅᓲᒍᒍᓐᓀᓱᑎᒃ.” – ᓴᐅᒥᒃ ᐃᓄᑉᐸᖅ 
 
ᐊᑦᔨᒌᖕᖏᑐᑦ ᐊᓐᓂᑐᕋᑦᓴᑕᕐᓂᒧᑦ ᒪᓕᒉᑦ ᐊᓯᖏᓐᓂ ᓄᓇᓕᓐᓂ 

• ᐃᓄᐃᑦ ᐃᓚᖏᑦ ᐊᐱᕐᓲᔭᕐᑕᐅᔪᑦ ᐃᓱᒫᓘᑎᖃᖃᑦᑕᓚᐅᔫᑦ ᖃᓄᖅ ᒪᓕᒉᑦ ᐊᑐᕐᑎᑕᐅᔪᑦ 
ᓄᓇᓕᒥᓂ ᑕᓯᐅᔭᕐᔪᐊᑉ ᓄᐃᕕᐊᓂ ᐊᑐᕐᑎᑕᐅᖕᖏᓂᖏᓐᓂᒃ ᐊᓯᖏᓐᓂ ᓄᓇᓕᓐᓂ 
ᓄᓇᕕᒻᒥ. 

 
“ᑕᒫᓂᒥᐅᒍᔪᒍᑦ. ᐊᕙᓂ ᐆᒪᔪᕐᓯᐅᑎᑕᐅᑦᑌᓕᔪᒍᑦ. ᑖᒃᑯᐊ ᓄᓇᓖᑦ, ᐊᓇᕐᕋᒥᑕ ᓵᖓᓂ, ᖁᑭᐊᓲᑦ 
ᕿᓚᓗᒐᕐᓂᒃ [ᐊᑯᓕᕕᒃ ᐊᒻᒪᓗ ᐳᕕᕐᓂᑐᖅ]. ᐅᕙᒍᓪᓕ, ᖃᔭᖕᖏᑐᒍᑦ. ᑖᒃᑯᓂᖓᑦᓭᓇᖅ ᕿᓚᓗᒐᕐᓂᒃ.” – 
ᔫᓯ ᓈᔅᑕᐴᑲ 
 
“ᓴᓂᑭᓗᐊᓕᐊᕐᐸᓚᐅᕐᑐᒍᑦ ᕿᓚᓗᒐᕐᓯᐅᕆᐊᕐᓱᑕ, ᑭᓯᐊᓂ ᑖᕙᓃᖁᔨᔫᔮᖃᑦᑕᓚᐅᕐᓯᒪᖕᖏᑐᑦ. 25-ᓂᒃ 
ᕿᓚᓗᒐᕈᓐᓇᑐᑦ. ᐃᒻᒪᖄ ᐃᒣᓪᓗᐊᓱᑎᒃ…ᐃᓄᐃᑦ 1,000. ᑭᓯᐊᓂ ᐅᕙᒍᑐᐊᖅ. ᐅᕙᒍᓪᓕ, 5-
ᑐᐃᓐᓈᐱᓐᓂᒃ ᐱᒍᓐᓇᑎᑕᐅᑎᓗᑕ ᐊᒻᒪᓗ ᑖᒃᑯᓇᖓᑦᓭᓇᖅ ᑲᑎᒪᓲᓂᑦ ᕿᓚᓗᒐᕐᓂᑦ. ᕿᓚᓗᒉᑦ 
ᓂᒪᓕᕋᒥᒃ, ᐊᒥᓱᒻᒪᕆᐊᓘᓲᑦ, ᐊᒥᓱᕐᕈᐊᕌᓘᓲᑦ ᕿᓚᓗᒉᑦ. ᓄᓇᓕᑦᑕ ᓵᕌᐱᖓᒎᓲᑦ. ᐃᓚᖓᓐᓂ 
ᕿᓚᓗᒐᑐᐃᓐᓇᖃᑦᑕᓯᒪᔪᒍᑦ, ᒋᐊᖃᖕᖏᓂᕋᕐᑕᐅᒐᓗᐊᕋᑦᑕ. ᐅᕙᓐᓄᓕ ᓈᒻᒪᖏᑦᑐᒪᕆᒃ ᕿᓚᓗᒉᑦ 
ᐊᕐᖁᓵᑐᑦ ᓯᕿᓂᕐᒥᑦ ᐱᑦᓱᑎᒃ. ᕿᓚᓗᒐᕐᓂᐊᑕᐅᒋᐊᖃᖕᖏᑐᑦ ᑰᑦᔪᐊᕌᐱᒻᒥᐅᓄᑦ ᐊᒻᒪᓗ 
ᐃᓄᑦᔪᐊᒥᐅᓄᑦ ᑌᒪ ᑲᒪᒋᓲᕆᖕᖏᑕᕗᑦ. ᑌᒪᓗ ᑖᒃᑯᓭᓐᓀᑦ ᑲᑎᒪᔪᑦ ᐳᕕᕐᓂᑐᒨᕐᒪᑕ, 
ᕿᓚᓗᒐᕐᓂᐊᕆᐊᖃᖕᖏᒥᔭᕗᑦ. ᑭᓯᐊᓂ ᓄᓇᓖᑦ ᐊᓯᖏᑦ ᑕᕐᕋᑎᓐᓃᑐᑦ ᕿᓚᓗᒐᕐᓂᐊᕈᓐᓇᑎᑌᑦ 
ᖃᑦᓯᑐᐃᓐᓇᓂᒃ ᐱᒍᓐᓇᑎᑕᐅᑦᓱᑎᒃ, ᑖᒃᑯᓇᖕᖓᓭᓐᓇᖅ ᑲᑎᒪᔪᓂᑦ.” – ᓵᔪᐃᓕ ᐅᐃᑖᓗᑦᑐᖅ 

 
ᐊᕐᓱᕈᓐᓇᓕᐅᒥᓯᒪᓂᖅ ᐆᒪᔪᕐᓯᐅᖁᔭᐅᑦᓱᑎᒃ ᐃᑉᐱᒍᓱᓐᓂᖏᑦ ᐊᓯᖏᓐᓂ ᒪᙯᒋᐊᕐᑐᖁᔭᐅᑲᑦᑕᓱᑎᒃ 
ᐊᒻᒪᓗ ᐊᓯᒥᓂᒃ ᓄᓇᓕᓐᓂ ᓈᒻᒪᒋᐅᑎᖕᖏᑑᖃᑎᖃᕐᓂᖅ ᓄᐃᑕᓪᓚᕆᑉᐸᓕᕐᓱᓂ 

• ᐊᐅᓚᑦᓯᓂᕐᒧᑦ ᒪᓕᒉᑦ ᒪᓕᓕᕐᓯᐅᓚᔭᐅᒍᑎᐅᓯᒪᔪᑦ ᖃᓄᐃᓕᖕᙰᓯᒪᓪᓚᕆᒻᒥᔪᑦ 
ᓄᓇᓕᓐᓂᒃ ᑕᓯᐅᔭᕐᔪᐊᑉ ᓂᐅᖓᓂᖓᓂ ᓯᑦᔭᒦᑦᑐᑦ ᓯᓚᑖᓃᑦᑐᒥᒃ ᐊᒻᒪᓗ ᓂᐅᖓᓂᕐᒦᑐᑦ 
ᓄᓇᓖᑦ ᕿᓚᓗᒐᕐᓯᐅᕆᐊᖔᕆᐊᕐᑐᕆᐊᖃᕐᓂᐊᓕᕐᒪᑕ ᐊᓯᖏᓐᓄᑦ ᓄᓇᓕᓐᓄᑦ 

• ᓄᓇᓖᑦ ᑎᑭᑕᐅᓯᒪᔪᑦ ᐊᓯᐊᓂᒥᐅᓄᑦ ᐆᒪᔪᕐᓯᐅᑎᓄᑦ ᑐᓴᕐᑕᐅᑎᑦᓯᓗᐊᕐᐸᓕᕐᑐᑦ 
ᐃᓱᒫᓘᑎᖃᕐᓱᑎᒃ ᐊᓯᖏᓐᓂᒥᐅᓄᑦ ᓄᓇᓕᓐᓂ ᑎᑭᑕᐅᓯᒪᒋᐊᒥᒃ ᕿᓚᓗᒐᕐᓂᐊᓕᕋᒥᒃ 



ᐊᒻᒪᓗ ᐃᓚᖓᓐᓂ ᑌᒣᓘᕐᓃᑦ ᐃᑉᐱᒋᑦᓱᒋᑦ ᑐᑭᖃᕐᐸᑐᑦ ᐆᒪᔪᕐᓯᐅᑏᑦ ᐃᓚᖏᑦ 
ᑌᒃᑯᓄᖓ ᒥᓐᓂᒋᔭᐅᔪᓄᑦ ᐅᑎᓛᕈᓐᓀᕆᐊᖏᑦ 

 
ᑐᖕᖓᕕᖃᖕᖏᑐᖅ ᓱᕐᖁᐃᓯᐊᕐᑎᓯᒍᑎᒥᒃ ᐊᑐᕐᑎᑕᐅᓕᕐᑑᑉ ᓇᔪᕐᑕᖓᑕ ᐊᐅᓚᑦᓯᓂᕐᒧᑦ 
ᑭᓪᓕᓕᐅᕐᓯᒪᐅᑎᐅᑉ  

• ᑕᕐᕋᒥ ᐊᐅᓚᑦᓯᓂᕐᒧᑦ ᑭᓪᓕᓕᐅᕐᓯᒪᐅᑎᒃ ᓱᑯᐃᔦᓂᑎᒍᑦ ᓇᓗᓀᑦᓯᐊᓯᒪᖕᖏᑐᖅ, ᐃᓄᐃᑦ 
ᑐᑭᓯᓂᐊᕐᑕᐅᖄᕐᑎᓇᒋᑦ ᐋᕐᕿᑕᐅᓯᒪᑦᓱᓂ, ᐊᒻᒪᓗ ᑐᖕᖓᕕᖃᕐᓱᓂ ᓄᓇᑎᒍᑦ 59th-ᒍᒍᑎᖓᓂᒃ 
ᐃᑳᖓᔫᑉ ᓄᓇᖕᖑᐊᓂ (ᐱᒋᐊᕐᕕᖓᓂᑦ 59°00’00” N 80°00’00” W ᑎᑭᑦᓱᒍ 59°00’00” 
N 78°20’00” W) ᑲᒪᒋᔭᐅᓯᒪᖕᖏᑐᑦ ᖃᓪᓗᓈᑦ ᓱᑯᐃᔦᒍᓯᖏᑦ ᐅᕝᕙᓘᓐᓃᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. 

• ᒪᖏᑦᑕᖅ 1 ᑕᑯᑦᓴᐅᑎᑦᓯᔪ ᐊᑦᔨᒌᖕᖏᑐᓂᒃ ᐊᐅᓚᑦᓯᓂᕐᓄᑦ ᑭᓪᓕᓕᐅᕐᓯᒪᐅᑎᓂᒃ ᑖᒃᑯᐊᓗ 
ᓇᓗᓀᕐᑕᐅᓯᒪᑦᓱᑎᒃ ᑐᕌᖓᑎᓗᒋᑦ EHB-ᒥ ᐊᐅᓚᑦᓯᓂᕐᒧᑦ ᓇᓗᓀᕐᓯᓯᒪᐅᑎᒧᑦ ᓇᔪᕐᑕᖓᑕ 
ᐃᓕᐅᕐᖃᑕᐅᓯᓕᓚᐅᕐᓂᒪᑕ ᐊᑐᐃᓐᓇᖑᑐᐃᓐᓇᑐᑦ ᐊᐅᓚᑦᓯᓂᕐᓄᑦ ᐸᕐᓀᓯᒪᐅᑏᑦ. EHB 
ᐊᐅᓚᑦᓯᓂᕐᒧᑦ ᓇᓗᓀᕐᓯᓯᒪᐅᑎᒧᑦ ᓇᔪᕐᑕᖓᓂᒃ ᐅᖓᑖᒻᒪᕆᖓᓅᕐᐸᓚᐅᕐᓱᓂ ᑕᕐᕋᖓᑕ ᐊᒻᒪᓗ 
ᑌᒪ 2014-ᒥ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᒥᑭᓪᓕᑎᕆᓂᐊᓕᕐᒥᒪᑕ ᐊᖏᓂᖓᓂᒃ EHB 
ᐊᐅᓚᑦᓯᓂᕐᒧᑦ ᓇᓗᓀᕐᓯᓯᒪᐅᑎᒥᒃ ᓇᔪᕐᑕᖓᓂᒃ ᐃᓕᑦᓱᒍ ᑭᓪᓕᓕᐅᕐᓯᒪᐅᑎᒧᑦ ᑐᑭᐊᓃᑦᑐᒧ 59th-
ᒍᒍᑎᒧᑦ ᐃᑳᖓᔪᒧᑦ 

• ᐅᑯᓇᓂ 1996-2000 ᐊᐅᓚᑦᓯᓂᕐᓄᑦ ᐸᕐᓀᒍᑎᓂ EHB ᐊᐅᔭᒥ ᕿᓚᓗᒐᕐᓯᐅᕕᐅᒋᐊᓪᓚᕕᑦᓴᖅ 
ᓇᓗᓀᕐᑕᐅᓯᒪᔪᕕᓂᖅ ᒪᓐᓇᐅᒋᐊᖓ ᐊᑯᓐᓂᖓᓂ ᑰᑦᔪᐊᕌᐱᐅᑉ (55°00’ N) ᐊᒻᒪᓗ ᐃᓄᑦᔪᐊᑉ 
(58°30’ N) (ᐊᑦᔨᖑᐊᕐᑕᖓ 2 ᐃᓚᒋᐊᕈᑎᓂ). 

 
ᐃᒣᓕᖓᒋᐊᓖᓚᒍᑎᒃ ᓄᑖᒥᒃ ᓇᔪᕐᑕᕆᔭᐅᖁᔭᐅᔪᒥᒃ ᐊᐅᓚᑦᓯᓂᕐᒧᑦ ᑭᓪᓕᓕᐅᕐᓯᒪᐅᑎᒥᒃ 
ᑕᒪᒃᑯᐊᓕᒫᒍᒐᓗᐊᕐᒪᑕ ᑐᑭᓯᐅᑎᑦᓭᑦ ᖁᓛᓂ ᓇᓗᓀᕐᑕᐅᔪᑦ, ᐊᒻᒪᓗ ᐃᓱᒪᒋᑦᓱᒍ ᐊᖑᕕᒐᒃᑯᑦ ᐱᓇᓱᐊᒐᖓ 
ᐃᒣᖁᔨᐅᑎᓂᒃ ᓄᐃᑎᕆᔨᐅᓂᕐᒥᓄᑦ, ᑭᒡᒐᑐᕐᓱᒋᑦ ᐊᖑᕕᒐᖏᑦ ᐆᒪᔪᓂᒃ ᐊᐅᓚᑦᓯᓂᕐᒧᑦ ᒪᓕᒐᖏᑦᑕ 
ᑕᕆᐅᕐᒥᐅᑕᓕᕆᔨᒃᑯᑦ2, ᓄᓇᖕᖑᐊᖅ (ᐊᑦᔨᖑᐊᕐᑕᖓ 1) ᑕᑯᑦᓴᐅᑎᑦᓯᔪᖅ ᓇᓃᒋᐊᖃᕐᓂᕃᒍᑎᒥᒃ ᓄᑖᑉ ᓇᔪᕐᑕᖓᑕ 
ᑕᕐᕋᒥ ᑭᓪᓕᓕᐅᕐᓯᒪᐅᑎᖓᑕ EHB ᐊᐅᓚᑦᓯᓂᕐᒧᑦ ᓱᕐᖁᐃᓯᑎᑦᓯᐅᑎᐅᑉ ᓇᔪᕐᑕᖓᓂᒃ. ᑌᒣᓕᖓᒍᓂ ᐃᓄᑦᔪᐊᑉ 
ᓴᓂᐊᓂᒃ ᐃᓚᐅᑎᑦᓯᒍᑕᐅᒐᔭᕐᑐᖅ ᑕᕐᕋᒥ-ᓄᐃᕕᐊᕙᓯᖓᓂ ᑕᓯᐅᔭᕐᔪᐊᑉ ᐊᐅᓚᑦᓯᓂᕐᒧᑦ ᓱᕐᖁᐃᓯᑎᑦᓯᐅᑎᖓᓄᑦ 
ᓇᔪᕐᑕᖓᓂᒃ.  
 

 
2 NILCA 5.7.4 (b) 
 
 
 
 
 
 
 



 
 
ᐊᑦᔨᖑᐊᖅ 1: ᓄᓇᖕᖑᐊᖅ ᓄᐃᑕᑎᑦᓯᔪᖅ ᐅᓐᓂᑑᑦᔭᐅᓯᒪᔪᓂᒃ ᓄᑖᓂᒃ ᐃᓂᒋᔭᐅᖁᔭᐅᔪᓂᒃ ᑕᕐᕋᖓᓂ 
ᑭᓪᓕᓕᐅᕐᑕᐅᓯᒪᔪᑦ ᐅᐊᓐᓂᖓᓃᑦᑐᖅ ᑕᓯᐅᔭᕐᔪᐊᒥ ᐊᐅᓚᑕᐅᒍᓐᓇᕕᓖᑦ, ᒪᓂᔭᐅᒪᔪᑦ ᐃᓄᒃᔪᐊᒥ 
ᐃᓱᒣᓐᓇᕿᓂᒃᑯᑦ ᐅᐱᕐᖔᑯᑦ ᐅᒃᑯᐊᑕᐅᒪᓂᑦᓴᖏᑦ, ᐊᒻᒪᓗ ᓇᓃᓐᓂᕕᓂᖏᑦ ᖃᐅᔨᓴᕐᑕᐅᒍᑎᕕᓃᑦ 
ᐱᔭᐅᖃᑦᑕᑐᕕᓃᑦ 1980-2022 ᐊᑯᓐᓂᖏᓐᓂᒃ, ᓇᓗᓀᕐᑕᐅᓯᒪᔪᕐᑕᓕᒃ ᓇᓃᓐᓂᖏᑦ ᐅᐊᓐᓂᖓᓂ 
ᑕᓯᐅᔭᕐᔪᐊᒦᖕᖏᑐᑦ ᕿᓚᓗᒉᑦ (ᐃᑭᕋᓵᓗᒃ) 
 
ᐱᕙᓪᓖᖃᑕᐅᓯᒪᒍᒪᓂᕐᒧᑦ ᐊᐅᔭᒥ ᐅᒃᑯᐊᓯᒪᑎᑦᓯᓂᖅ 
ᑲᒪᔨᓪᓚᕆᐅᓂᕐᒥᓄᑦ EHB-ᒥ ᕿᓚᓗᒐᕐᓂᒃ, ᐃᓄᑦᔪᐊᒥᐅᑦ ᐅᖃᐅᓯᖃᕐᓯᒪᒻᒥᔪᑦ ᐃᖏᕐᕋᓯᑎᑦᓯᒐᔭᕆᐊᒥᒃ 
ᐱᕙᓪᓖᖃᑕᐅᓯᒪᒍᒪᓂᕐᒥᓄᑦ ᐅᒃᑯᐊᓯᒪᑎᑦᓯᓂᕐᒥᒃ ᑖᕙᑦᓱᒥᖓ ᐊᑯᓐᓂᖓᓂ ᐊᑐᓕᕐᑑᑉ ᐊᒻᒪᓗ ᕿᓄᒍᑕᐅᔫᑉ 
ᐊᐅᓚᑦᓯᓂᕐᒧᑦ ᑭᓪᓕᓕᐅᕐᓯᒪᐅᑎᐅᖁᔭᐅᑦᓱᓂ. ᑕᕝᕙᓂ ᐊᐅᔭᒥ ᐅᒃᑯᐊᓯᒪᓂ, ᐱᒋᐊᕐᕕᖃᕐᓗᓂ ᔪᓓ 15-ᒥᒃ 
ᑎᑭᓪᓗᒍ ᓯᑉᑎᒻᐱᕆ 30, ᒪᓂᔨᐅᑕᐅᓯᒪᒐᔭᕐᑎᓗᒍ ᓄᓪᓚᑎᑦᓯᒋᐊᕈᑎᒥᒃ ᐊᐅᔭᒥ ᕿᓚᓗᒉᑦ ᐆᒪᔪᕐᓂᐊᑕᐅᓂᖏᑦ 
ᐱᓗᐊᕐᑕᐅᓯᒪᓚᖓᖕᖏᒋᐊᖏᓐᓂᒃ. ᑕᒪᓐᓇ ᐱᕕᑦᓴᐅᒐᔭᕐᑐᖅ ᓈᒻᒪᓈᕐᓯᒪᑎᓪᓗᒍ ᐃᓄᑦᔪᐊᒥᐅᑦ ᖃᐅᔨᒪᓂᖏᓐᓄᑦ 
ᕿᓚᓗᒉᑦ ᐊᐅᔭᕐᓯᐅᕕᒋᓲᒥᓃᓕᕆᐊᖏᓐᓂᒃ ᐊᒻᒪᓗ ᐃᑲᔪᕐᓯᒪᒍᒪᓂᕐᒧᑦ ᐅᒃᑯᐊᓯᒪᓂᖅ ᐃᓕᒪᑎᑕᐅᓕᕐᑐᖅ 
ᓴᓂᑭᓗᐊᒥ. ᐊᓯᑦᔩᖁᔨᐅᑎᒃ ᐊᐅᓚᑦᓯᓂᕐᒧᑦ ᑭᓪᓕᓕᐅᕆᓯᒪᐅᑎᓂᒃ ᐊᖏᕐᑕᐅᐸᑦ, ᐊᖑᕕᒐᒃᑯᑦ 
ᓯᕗᓪᓕᐸᐅᑦᔨᒐᔭᕐᓱᑎᒃ ᓴᐳᑦᔨᓯᒪᓂᕐᒥᓂᒃ ᐃᓄᑦᔪᐊᑉ ᓄᓇᓕᖓᓂᒃ ᓄᐃᑦᓯᒋᐊᓯᑉᐸᑕ ᓄᓇᓕᓐᓂ ᐆᒪᔪᕐᓂᐊᓂᕐᒧᑦ 
ᐸᕐᓀᒍᑎᖓᓂᒃ. 
 
ᑐᑭᓯᓇᑦᓯᐊᑐᖅ ᓈᒻᒪᓕᕆᐊᖓ ᓅᑕᐅᒋᐊᖃᓕᕐᓱᓂ ᑭᓪᓕᓕᐅᕐᓯᒪᐅᑎᐅᑉ ᑕᒪᖏᓐᓄᑦ ᓄᐃᑦᓯᒍᑕᐅᓗᓂ 
ᐅᑯᐊᑕᒑᓚᒍᑎᓂᒃ ᓈᒻᒪᒋᔭᐅᓂᕐᐸᐅᓗᑎᓗ ᐆᒪᔪᓄᐊᖓᔪᓂᒃ ᑐᑭᓯᐅᑎᑦᓴᓂᒃ ᐃᓕᖓᑦᓱᑎᒃ ᕿᓚᓗᒐᕐᓄᑦ ᐊᒻᒪᓗ 

ᓇᓗᓀᑦᓯᒍᑏᑦ
 

 ᒪᓂᔭᐅᔪᖅᓄᑖᖅᑕᓯᐅᔭᕐᔪᐊᑉ ᓯᕿᓂᐅᑉ
ᓄᐃᕕᐊᓂᑕᕐᕋᒥᕙᓪᓕᒃ ᑎᑎᕐᑐᑕᐅᒪᔪᖅ
 

 ᒪᓂᔭᐅᔪᖅᓄᑖᖅᑕᓯᐅᔭᕐᔪᐊᒥ ᓯᕿᓂᐅᑉ
ᓄᐃᕕᐊᓂᓇᓗᓀᑦᑕᐅᒪᔪᖅ
 
 ᒪᓂᔭᐅᔪᖅᓇᓗᓀᑦᑕᐅᒪᔪᖅᐃᒻᒥᓂᕐᓱᓗᑎᒃ
ᐱᒐᓱᐊᕐᕕᐅᑕᕈᓐᓀᑕᓪᓗᓂ
 
 ᕿᓚᓗᒉᑦᖃᐅᔨᓴᑦᑕᐅᒍᑎᑦᓴᖏᓐᓂᑦ
ᐱᕕᐅᔪᕕᓃᑦ
 

 ᐃᑭᕋᓵᓗᒻᒥᑦᕿᓚᓗᒉᑦᖃᐅᔨᓴᐅᑎᐊᐱᕕᓃᑦ

ᑰᒃᔪᐊᕌᐱᒃ

ᐅᒥᐅᔭᖅ

ᐃᓄᒃᔪᐊᒃ

ᓴᓂᑭᓗᐊᖅ



ᓱᓕᖕᖏᑐᓂᒃ ᐱᑎᑦᓯᑌᓕᑎᑦᓯᒍᑎᓂᒃ ᓄᓇᕕᒻᒥᐅᓂᒃ ᐊᓐᓂᑐᕈᓐᓇᓂᕐᒥᓄᑦ ᐱᔪᓐᓇᐅᑎᖏᓐᓂᒃ. ᐊᖏᔪᒻᒪᕆᒻᒥᒃ 
ᐱᐅᓴᕐᑕᐅᓯᒪᒐᓗᐊᕐᑎᓗᒍ ᕿᓚᓗᒐᕐᓂᒃ ᐊᐅᓚᑦᓯᓂᖅ ᐊᒥᓱᐃᓂ ᓄᓇᕕᐅᑉ ᐃᒪᕐᐱᖓᑕ ᐃᓚᖏᓐᓂ 
ᓄᐃᑕᐅᓚᐅᕐᓯᒪᑎᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ, ᓄᓇᓕᖏᑦ ᓂᐅᖓᓂᖓᓃᑦᑐᑦ ᑕᓯᐅᔭᕐᔪᐊᑉ 
ᐊᑑᑎᓲᒍᐃᓐᓈᑐᑦ ᑖᒃᑯᓂᖓᑦᓭᓇᖅ ᖁᓛᓂᑦ ᐱᒋᐊᕐᕕᖃᕐᑎᑕᐅᓂᖓᓄᑦ ᐊᑖᓅᕐᑕᐅᒍᑎᑎᒎᕐᓱᑎᒃ ᐊᐅᓚᑦᓯᒍᑏᑦ 
ᐊᒻᒪᓗ ᐱᑎᑦᓯᑌᓕᒍᑏᑦ ᖃᓄᐃᑦᑑᑎᑕᐅᓂᖏᓐᓄᑦ ᐃᓕᔭᐅᓯᒪᔪᑦ 1980-ᓂ. ᐊᐅᓚᑦᓯᓂᕐᒧᑦ ᑭᓪᓕᓕᐅᕆᓯᒪᐅᑏᑦ 
ᓄᐃᑕᑎᑦᓯᖏᒃᑲᓗᐊᕐᓱᑎᒃ ᐊᐅᔭᕐᓯᐅᕕᐅᓲᓂᒃ EHB-ᒦᓲᑦ ᕿᓚᓗᒉᑦ ᑭᓯᐊᓂ ᐃᓄᑦᔪᐊᒥᒃ ᓱᒃᑯᐃᓯᒪᓪᓚᕆᑦᑐᖅ 
ᑭᓪᓕᓕᐅᕆᓯᒪᐅᑎᒃ ᐊᑐᓕᕐᓯᐅᓚᔭᐅᒍᑎᐅᓯᒪᔪᖅ. ᐃᓄᑦᔪᐊᒥᐅᑦ ᓱᓕ ᐃᑉᐱᒍᓱᑦᑐᑦ ᐅᐃᕖᕐᕆᔭᐅᓯᒪᒋᐊᒥᓂᒃ 
ᑎᑭᑕᐅᑲᑦᑕᐸᑦᓱᑎᒃ ᓯᕗᓪᓕᐹᒥ ᐃᒪᕐᐱᓕᕆᔨᒃᑯᓄᑦ ᖃᐅᔨᒪᔭᑐᖃᖏᓪᓗ ᐊᑐᕐᑕᐅᓯᑐᐃᓐᓇᓯᒪᑦᓱᑎᒃ 
ᓵᓚᒋᔭᐅᒍᑎᒋᒐᓱᐊᓯᒌᕐᓱᒋᓪᓗ ᐊᒻᒪᓗ ᐊᓯᑦᔨᑕᐅᑉᐸᑦ ᑖᓐᓇ ᐊᐅᓚᑦᓯᓂᕐᒧᑦ ᑭᓪᓕᓕᐅᕐᓯᒪᐅᑎᒃ ᐱᒻᒪᕆᐅᒐᔭᕐᑐᖅ 
ᐊᐅᓚᑦᔦᒋᐊᕈᑕᐅᓗᓂ ᓯᕗᒧᐊᒍᑕᐅᓯᑎᓗᒍ ᐋᕐᕿᖃᑎᒌᓐᓂᖅ. 
 
 
ᓇᑯᕐᒦᒃ ᐃᓱᒪᑦᓴᓯᐅᕈᑎᖃᕐᓂᐊᕋᑦᓯ. 
 
ᐊᓪᓚᑐᖅ,  
 
 
 
 
 
ᐱᓕ ᐹᓚᓴ 
ᐊᖓᔪᕐᖄᑉ ᑐᖓᓕᐊ, ᐊᖑᕕᒐᖅ (RNUK) 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



ᒪᖏᑦᑕᖅ 1: ᐊᑐᐃᓐᓀᑦ ᓄᓇᕕᒻᒥ ᕿᓚᓗᒉᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑏᑦ ᐊᕐᕌᒍᓂ 1986-ᒥᑦ 2006-ᒧᑦ 
ᑕᑯᒐᓱᐊᒐᕐᑕᖃᕐᓱᑎᒃ ᓇᔪᕐᑕᖏᓐᓂᒃ ᑕᕐᕋᒥ ᐊᐅᓚᑦᓯᓂᕐᓄᑦ ᑭᓪᓕᓕᐅᕐᑕᐅᓯᒪᐅᑎᖏᓐᓂᒃ EHB-ᒥ 
ᓱᕐᖁᐃᓯᒍᑎᓕᐅᕐᓯᒪᐅᑎᓂᒃ ᓇᔪᕐᑕ ᖏᑦᑕ (ᑖᓂᕆᑦᑐᐃᑦ ᐊᓪᓚᓯᒪᓂᖏᑦ) 
 

ᓄᓇᕕᒻᒥ ᕿᓚᓗᒉᑦ ᐊᐅᓚᑕᐅᓂᖏᓐᓄᑦ ᐸᕐᓀᓯᒪᐅᑎᓂᒃ ᓇᓗᓀᕐᓯᓯᒪᐅᑏᑦ 

ᐊᐅᓚᑦᓯᓂᕐᒧᑦ ᐸᕐᓀᓯᒪᐅᑎᐅᑉ ᐊᑎᖓ  ᐊᑐᕐᕕᖓ ᐊᓪᓚᑐᖅ 
EHB-ᒥ ᐊᐅᓚᑦᓯᓂᕐᒧᑦ 
ᑭᓪᓕᓕᐅᕐᓯᒪᐅᑎᒃ 

ᑯᐯᑉ ᑕᕐᕋᖓᓂ ᕿᓚᓗᒉᑦ ᐊᐅᓚᑕᐅᓂᖏᓐᓄᑦ 
ᐸᕐᓀᒍᑎᒃ 
(ᖃᓪᓗᓈᕐᑎᑐᑦ, ᐅᐃᒍᐃᑎᑐᑦ ᐃᓄᑦᑎᑐᓪᓗ) 

1986 ᐃᒪᕐᐱᓕ
ᕆᔨᒃᑯᑦ 

ᐱᑕᖃᖕᖏᑐᖅ 

ᕿᓚᓗᒉᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎᒃ ᑐᕌᖓᔪᖅ 
ᑯᐯᑉ ᑕᕐᕋᖓᓄᑦ 1987-1988 

1987-1988 ᐃᒪᕐᐱᓕ
ᕆᔨᒃᑯᑦ 

ᐱᑕᖃᖕᖏᑐᖅ 

ᕿᓚᓗᒉᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎᒃ ᑐᕌᖓᔪᖅ 
ᓄᓇᕕᒻᒥ ᓄᓇᓕᓕᒫᓄᑦ 1990-1991 

1990-1991 ᐃᒪᕐᐱᓕ
ᔨᕆᕕᔨᒃ
ᑯᑦ 

ᐱᑕᖃᖕᖏᑐᖅ 

ᐊᐅᓚᑦᓯᓂᕐᒧᑦ ᐸᕐᓀᒍᑎᒃ ᑕᓯᐅᔭᕐᔪᐊᑉ 
ᓄᐃᕕᐊᓄᑦ ᑐᕌᖓᔪᖅ ᕿᓚᓗᒉᑦ ᐅᓄᕐᓂᖏᑦ 
(ᖃᓪᓗᓈᕐᑎᑐᑦ ᐃᓄᑦᑎᑐᓪᓗ) 

1993 ᐃᒪᕐᐱᓕ
ᕆᔨᒃᑯᑦ 

ᕿᓚᓗᒐᕐᓂᐊᕕᐅᒍᓐᓇᑐᖅ ᓄᓇᖕᖑᐊᓂ 
ᑕᑯᑦᓴᖅ - 59-ᒍᒍᑎᐅᑉ ᐃᑳᖓᔫᑉ 
ᖁᓕᐊᓅᑐᐃᓐᓇᕆᐊᓕᒃ 

ᑯᐯᑉ ᑕᕐᕋᖓᓂ ᕿᓚᓗᒉᑦ 5-ᓄᑦ ᐊᕐᕌᒍᓄᑦ 
ᐊᐅᓚᑦᓯᓂᕐᓄᑦ ᐸᕐᓀᒍᑎᒃ: 1996-2000 

1996-2000 ᐃᒪᕐᐱᓕ
ᕆᔨᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᐅᓇᐅᒋᐊᖓ 52°32'00"N-ᒥᑦ 
62°10'00"N-ᒧᑦ. 

ᑯᐯᑉ ᑕᕐᕋᖓᓂ ᕿᓚᓗᒐᕐᓄᑦ 3-ᓂ ᐊᕐᕌᒍᓂ 
ᐊᑕᓚᖓᔪᖅ ᐊᐅᓚᑦᓯᓂᕐᒧᑦ ᐸᕐᓀᒍᑎᒃ: 2001-
2003 - ᐋᕐᕿᒋᐊᕐᓯᒪᔪᖅ 2002-ᒥᓂᑕᖅ 

2001-2003 ᐃᒪᕐᐱᓕ
ᕆᔨᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
62°10'00"N-ᒧᑦ. 

 
ᓄᓇᕕᒻᒥ ᐃᒪᕐᓂᓗ ᓴᓂᖏᓐᓂ ᕿᓚᓗᒉᑦ 
ᐊᐅᓚᑕᐅᓂᖏᓐᓄᑦ ᐸᕐᓀᒍᑎᒃ 2005 

2005 ᐃᒪᕐᐱᓕ
ᕆᔨᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
62°10'00"N-ᒧᑦ. 

 

ᓄᓇᕕᒻᒥ ᐃᒪᕐᓂᓗ ᓴᓂᖏᓐᓂ 3-ᓂ ᐊᕐᕌᒍᓂ 
ᐊᑕᓚᖓᔪᖅ ᐊᐅᓚᑦᓯᓂᕐᒧᑦ ᐸᕐᓀᒍᑎᒃ 2006-
2008 

2006-2008 ᐃᒪᕐᐱᓕ
ᕆᔨᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
62°10'00"N-ᒧᑦ. 

 



ᓄᓇᕕᒻᒥ ᐃᒪᕐᓂᓗ ᓴᓂᖏᓐᓂ 2010-ᒥ 
ᕿᓚᓗᒉᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎᒃ 

2010 ᐃᒪᕐᐱᓕ
ᕆᔨᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
62°10'00"N-ᒧᑦ. 

 

ᕿᓚᓗᒐᕐᓂᒃ (Delphinapterus leucas): 
ᐊᐅᓚᑦᓯᓂᕐᒧᑦ ᐸᕐᓀᒍᑎᒃ ᑐᕌᖓᔪᖅ ᓄᓇᕕᐅᑉ 
ᐃᒪᕐᐱᖓᓄᑦ (2011 - 2013)  

2011-2013 ᑕᕆᐅᕐᒥ
ᐅᑕᓕᕆᔨ
ᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
62°10'00"N-ᒧᑦ. 

 

ᑐᖕᖓᕕᖏᑦ ᐊᒻᒪᓗ ᓴᐳᑦᔭᐅᓂᖏᑦ 
ᑕᕆᐅᕐᒥᐅᑕᓕᕆᔨᒃᑯᑦ ᑐᑭᑖᕈᑎᖏᑦᑕ TAT-ᓄᑦ 
EHB-ᒥ ᕿᓚᓗᒐᕐᑕᐅᒍᓐᓇᑐᓄᑦ ᐊᒻᒪᓗ 
ᐃᓕᖓᔪᓄᑦ ᑭᑎᑦᔪᑎᑕᖃᖕᖏᑐᓂᒃ 
ᐱᓗᐊᕐᑌᓕᑎᑦᓯᓂᕐᓄᑦ ᓄᓇᕕᐅᑉ ᑕᕆᐅᖁᑎᖓᓂ 

2014-2016 ᑕᕆᐅᕐᒥ
ᐅᑕᓕᕆᔨ
ᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
59°00'00"N-ᒧᑦ.  

ᑐᖕᖓᕕᖏᑦ ᐊᒻᒪᓗ ᓴᐳᑦᔭᐅᓂᖏᑦ 
ᑕᕆᐅᕐᒥᐅᑕᓕᕆᔨᒃᑯᑦ ᐊᒻᒪᓗ ᐊᓪᓓᑦ 
ᑕᕆᐅᕐᒥᐅᑕᓕᕆᔨᒃᑯᖏᑦᑕ ᑐᑭᑖᕈᑎᖏᑦᑕ TAT-
ᓄᑦ EHB-ᒥ ᕿᓚᓗᒐᕐᑕᐅᒍᓐᓇᑐᓄᑦ ᐊᒻᒪᓗ 
ᐃᓕᖓᔪᓄᑦ ᑭᑎᑦᔪᑎᑕᖃᖕᖏᑐᓂᒃ 
ᐱᓗᐊᕐᑌᓕᑎᑦᓯᓂᕐᓄᑦ ᓄᓇᕕᐅᑉ ᑕᕆᐅᖁᑎᖓᓂ 
(2017-2020) 

2017-2020 ᑕᕆᐅᕐᒥ
ᐅᑕᓕᕆᔨ
ᒃᑯᑦ 

ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
59°00'00"N-ᒧᑦ. 

 

ᐱᑦᔪᑏᑦ ᑭᖑᓐᓂᐹᒥᒃ ᑐᑭᑖᕈᑕᐅᔪᓄᑦ 
ᐃᓕᖓᑦᓱᑎᒃ ᑐᑭᑖᕈᑎᓄᑦ ᓄᐃᑕᐅᓂᖓᓄᑦ TAT 
ᕿᓚᓗᒐᕐᓄᑦ ᑕᓯᐅᔭᕐᔪᐊᑉ ᓄᐃᕕᐊᓂ 
ᓂᐅᖓᔪᒦᑦᑐᓄᑦ ᓄᓇᓕᓐᓄᑦ ᐊᒻᒪᓗ ᐃᓕᖓᔪᓄᑦ 
ᑖᒃᑯᓄᖓ ᑰᑕᖃᖕᖏᓱᑎᒃ ᐱᓗᐊᕐᑌᓕᒍᑎᓄᑦ 
ᕿᓚᓗᒐᕐᓄᑦ ᓄᓇᕕᐅᑉ ᑕᕆᐅᖁᑎᖓᓃᓲᓄᑦ 
(2020 - 2026) 

 
2020-2026 

 
ᑕᕆᐅᕐᓂ
ᐅᑕᔨᕆᕕ
ᒃᑯᑦ/ 
ᐊᓪᓓᑦ 
ᑕᕆᐅᕐᒥ
ᐅᑕᓕᕆᔨ
ᒃᑯᖏᑦ 

 
ᑕᓯᐅᔭᕐᔪᐊᑉ ᓄᐃᕕᐊ ᓇᓗᓀᕐᑕᐅᔪᖅ 
ᒪᓐᓇᐅᒋᐊᖓ 54°54'35"N-ᒥᑦ 
59°00'00"N-ᒧᑦ.  

  
       

 



 
 
ᐊᑦᔨᖑᐊᖅ 2: ᑕᓯᐅᔭᕐᔪᐊᑉ ᓄᐃᕕᐊᓃᑦᑐᑦ ᐊᐅᓚᑦᓯᕕᐅᔪᑦ (ᐃᒪᕐᐱᓕᕆᔨᒃᑯᑦ. ᑯᐯᑉ ᑕᕐᕋᖓᓂ ᕿᓚᓗᒐᕐᓄᑦ 
5-ᓄᑦ ᐊᕐᕌᒍᓄᑦ ᐊᐅᓚᑦᓯᓂᕐᒧᑦ ᐸᕐᓀᒍᑎᒃ: 1996-2000) 

Figure 1. Eastern Hudson Bay Management Areas


